Монгол Улсын Их Хурлын 2006 оны намрын ээлжит чуулганы 2007 оны 1 дүгээр сарын 12-ны өдөр /Баасан гараг/-ийн нэгдсэн хуралдаан 10 цаг 25 минутад  УИХ-ын чуулганы нэгдсэн хуралдааны танхимд эхлэв.


Улсын Их Хурлын дарга Ц.Нямдорж ирц, хэлэлцэх асуудлын дарааллыг  танилцуулж, хуралдааныг даргалав.


Өглөөний нэгдсэн хуралдаанд ирвэл зохих 76 гишүүнээс 50 гишүүн ирж, 65.7 хувийн ирцтэй байв. Үүнд:


Чөлөөтэй: Э.Бат-Үүл, Н.Баяртсайхан, Б.Жаргалсайхан, М.Зоригт, Д.Одбаяр, Л.Одончимэд, Д.Одхүү, С.Отгонбаяр, С.Оюун, К.Саираан, Д.Тэрбишдагва, У.Хүрэлсүх, М.Энхболд, Ө.Энхтүвшин, Б.Эрдэнэбат

Өвчтэй:  С.Баярцогт, Г.Занданшатар, Ц.Мөнх-Оргил, Н.Энхболд, Ж.Наранцацралт 

Тасалсан: Ц.Батаа, Б.Батбаяр, Г.Батхүү, Л.Гантөмөр, Л.Гүндалай, А.Мурат, 

Улсын Их Хурлын дарга Ц.Нямдорж Үндсэн хууль батлагдсаны 15 жилийн ойн баярын мэнд дэвшүүлж, энэ ойн арга хэмжээнд уригдан ирсэн АИХ-ын депутатуудад баяр хүргэж, аз жаргал, ажлын амжилт хүсэв.

Нэг.Орон нутгийн хурлын сонгуулийн тухай хуулийн төсөл /анхны хэлэлцүүлэг/


Хэлэлцэж буй асуудалтай холбогдуулан Сонгуулийн ерөнхий хорооны дарга Б.Баттулга, нарийн бичгийн дарга Б.Баярсайхан, ажлын албаны дарга Д.Баяндүүрэн, УИХ-ын Тамгын газрын зөвлөх Т.Оюунчимэг, Төрийн байгуулалтын байнгын хорооны референт Г.Чагнаадорж нар байлцав.


Хуулийн төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооны санал, дүгнэлтийг УИХ-ын гишүүн Д.Дондог танилцуулав.


Байнгын хорооны санал, дүгнэлттэй холбогдуулан УИХ-ын гишүүн Р.Амаржаргал, Р.Нямсүрэн нарын асуусан асуултад УИХ-ын гишүүн Д.Дондог хариулт өгөв.

Дараахь зарчмын зөрүүтэй саналын томъёоллоор санал хураалт явуулав:

1.Төслийн 3.1.2-ын “180 хоногоос дээш хугацаагаар оршин сууж байгаа” гэснийг “180 хоногоос дээш хугацаагаар оршин сууж байгаа болон оршин суух бүртгэлтэй” гэж өөрчлөх ажлын хэсгийн саналыг дэмжье. 

Зөвшөөрсөн 
38

Татгалзсан 

6

Бүгд 


44

86.4 хувиар ажлын хэсгийн санал дэмжигдлээ.

2.Төслийн 4.3-ын “сум, дүүрэгт” гэснийг “суманд” гэж өөрчлөх ажлын хэсгийн саналыг дэмжье. 

Зөвшөөрсөн 
38

Татгалзсан 

6

Бүгд 


44

86.4 хувиар ажлын хэсгийн санал дэмжигдлээ.

3.Төслийн 4 дүгээр зүйлд “Тухайн дүүрэгт байнга оршин суугч, эсхүл уг дүүргийн нутаг дэвсгэр дэх байгууллага, аж ахуйн нэгжид ажил, хөдөлмөр эрхлэгч иргэн дүүргийн Хурлын төлөөлөгчөөр сонгогдох эрхтэй.” гэсэн хэсэг нэмэх ажлын хэсгийн саналыг дэмжье. 

Зөвшөөрсөн 
37

Татгалзсан 

7

Бүгд 


44

84.1 хувиар ажлын хэсгийн санал дэмжигдлээ.

4.Төслийн 4.6-гийн “,эсхүл сонгогчийг тухайн нутаг дэвсгэрт оршин суугаа хугацаагаар нь ялгаварлан тэдгээрийн сонгуулийн эрхийг шууд буюу шууд бусаар хязгаарлах” гэснийг хасах ажлын хэсгийн саналыг дэмжье. 

Зөвшөөрсөн 
36

Татгалзсан 

8

Бүгд 


44

81.8 хувиар ажлын хэсгийн санал дэмжигдлээ.

5.Төслийн 4.7-г “Аймаг, нийслэл, сум, дүүргийн нутаг дэвсгэрт цэргийн алба хааж байгаа цэргийн алба хаагч тухайн орон нутгийн Хурлын сонгуульд оролцож санал өгөх эрхтэй” гэж өөрчлөн найруулах ажлын хэсгийн саналыг дэмжье. 

Зөвшөөрсөн 
36

Татгалзсан 

9

Бүгд 


45

80.0 хувиар ажлын хэсгийн санал дэмжигдлээ.

6.Төслийн 4.8-ын “энэ хуулийн 4.2-т заасан эрх эдлэхгүй” гэснийг “сонгох, сонгогдох эрх эдлэхгүй” гэж өөрчлөх ажлын хэсгийн саналыг дэмжье. 

Зөвшөөрсөн 
34

Татгалзсан 

10

Бүгд 


44

77.3 хувиар ажлын хэсгийн санал дэмжигдлээ.

7.Төслийн 5.1-ийг “Орон нутгийн Хурлын төлөөлөгчийг нэг мандаттай тойргоос шууд сонгоно” гэж өөрчлөх  МАХН-ын бүлэг, АН-ын зөвлөлийн саналыг дэмжье. 

Зөвшөөрсөн 
37

Татгалзсан 

6

Бүгд 


43

86.0 хувиар МАХН-ын бүлэг, АН-ын зөвлөлийн санал дэмжигдлээ.

8.Төслийн 5.2-ыг “Орон нутгийн Хурлын төлөөлөгчдийн тоог Засаг захиргаа, нутаг дэвсгэрийн нэгж, түүний удирдлагын тухай хуулиар тогтооно.” гэж өөрчлөн найруулах ажлын хэсгийн саналыг дэмжье. 

Зөвшөөрсөн 
35

Татгалзсан 

6

Бүгд 


41

85.4 хувиар ажлын хэсгийн санал дэмжигдлээ.

9. Төслийн 6.1-ийг дор дурдсанаар өөрчлөн найруулах:

“6.1.Засаг захиргаа, нутаг дэвсгэрийн нэгж, түүний удирдлагын тухай хуулийн 10 дугаар зүйлийг үндэслэн орон нутгийн Хурлын сонгуулийн тойргийг санал авах өдрөөс зургаагаас доошгүй сарын өмнө тухайн шатны Хурал байгуулж, тойргийн дугаар, нутаг дэвсгэр, төвийг тогтоож, харьяалах нутаг дэвсгэрийн иргэдэд мэдээлнэ.” гэсэн ажлын хэсгийн саналыг дэмжье. 

Зөвшөөрсөн 
31

Татгалзсан 

11

Бүгд 


42

73.8 хувиар ажлын хэсгийн санал дэмжигдлээ.

10.Төслийн 8.1-ийг “Орон нутгийн Хурлын ээлжит сонгуулийг санал авах өдрөөс 30-аас доошгүй хоногийн өмнө Улсын Их Хурал товлон зарлана.“  гэсэн МАХН-ын бүлгийн саналыг дэмжье. 

Зөвшөөрсөн 
31

Татгалзсан 

15

Бүгд 


46

67.4 хувиар ажлын хэсгийн санал дэмжигдлээ.

11.Төслийн 8.2-ыг “Орон нутгийн Хурлын сонгуулийн санал авах өдөр нь сонгуулийн жилийн 10 дугаар сарын эхний хагасын аль нэг ням гариг байна.” гэж өөрчлөн найруулах ажлын хэсгийн саналыг дэмжье. 

Зөвшөөрсөн 
31

Татгалзсан 

15

Бүгд 


46

67.4 хувиар ажлын хэсгийн санал дэмжигдлээ.


12.Төслийн 8 дугаар зүйлд дор дурдсан агуулгатай хэсэг нэмэх:

“8.4.Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 15.5-д заасны дагуу орон нутгийн Хурал өөрөө тарах шийдвэр гаргасан бол аймаг, нийслэлийн Хурлын сонгуулийг Улсын Их Хурал, сум, дүүргийн Хурлын сонгуулийг аймаг, нийслэлийн Хурлын Тэргүүлэгчид тус тус  30 хоногийн дотор товлон зарлана.” гэсэн ажлын хэсгийн саналыг дэмжье. 

Зөвшөөрсөн 
29

Татгалзсан 

16

Бүгд 


45

64.4 хувиар ажлын хэсгийн санал дэмжигдлээ.

13.Төслийн “10.1.1-ийн ”ажиглагчийн” гэсний дараа “болон сонгуулийн хороодын гишүүний” гэж нэмэх  ажлын хэсгийн саналыг дэмжье. 

Зөвшөөрсөн 
37

Татгалзсан 

8

Бүгд 


45

82.2 хувиар ажлын хэсгийн санал дэмжигдлээ.


14.Төслийн 10.1.1-д заасан “Сонгогч, нэр дэвшигч, нам, эвслийн сонгуулийн ажил эрхэлсэн ажилтан, ухуулагч, бие даан нэр дэвшигчийн шадар туслагч, түүнчлэн сонгуулийн ажиглагчийн үнэмлэх, саналын хуудас, бие даан нэр дэвшигчийн гарын үсэг зуруулах маягт, сонгогчдын нэрийн жагсаалт, сонгуулийн дүн мэдээний маягт сонгуулийн тойргийн болон салбар, хэсгийн хороодын албан бичгийн хэвлэмэл хуудас”-ыг хэвлэх, тээвэрлэх, хүргэх зардлыг орон нутгийн төсвөөс санхүүжүүлэхээр төслийн 10.5.1 дэх заалт болгон шилжүүлэх ажлын хэсгийн саналыг дэмжье. Цөөнх: Улсын Их Хурлын гишүүн Ц.Нямдорж
Зөвшөөрсөн 
29

Татгалзсан 

15

Бүгд 


44

65.9 хувиар ажлын хэсгийн санал дэмжигдлээ.

15.Төслийн 10.1.1-ийн эхэнд “Орон нутгийн сонгуулийн хууль, сонгуулийн тухай хууль тогтоомжийг сурталчилсан материал” гэж нэмэх ажлын хэсгийн саналыг дэмжье. 

Зөвшөөрсөн 
41

Татгалзсан 

4

Бүгд 


45

91.1 хувиар ажлын хэсгийн санал дэмжигдлээ.

16.Төслийн 10.1-д “орон нутгийн Хурлын сонгуулийг зохион байгуулж явуулахтай холбогдон гарах бусад зардал” гэсэн заалт нэмэх ажлын хэсгийн саналыг дэмжье. 

Зөвшөөрсөн 
39

Татгалзсан 

6

Бүгд 


45

86.7 хувиар ажлын хэсгийн санал дэмжигдлээ.

17.Төслийн 10 дугаар зүйлд “Орон нутгийн төсвөөс санхүүжүүлэх зардлын хэмжээг тухайн шатны Хурлын Тэргүүлэгчид санал авах өдрөөс 30-аас доошгүй хоногийн өмнө тогтооно.” гэсэн хэсэг нэмэх ажлын хэсгийн саналыг дэмжье. 

Зөвшөөрсөн 
36

Татгалзсан 

8

Бүгд 


44

81.8 хувиар ажлын хэсгийн санал дэмжигдлээ.

18.Төслийн 10.5.3-ын “дахин санал авах” гэсний дараа “дахин сонгууль явуулах, нөхөн сонгууль явуулах” гэж нэмэх ажлын хэсгийн саналыг дэмжье. 

Зөвшөөрсөн 
40

Татгалзсан 

4

Бүгд 


44

90.9 хувиар ажлын хэсгийн санал дэмжигдлээ.

19.Төслийн 11.8-ыг “Сонгуулийн хороодын дарга, нарийн бичгийн дарга нь нэг намын гишүүн байхыг, гишүүдийнх нь бүрэлдэхүүнд аль нэг нам, эвслийн төлөөлөл давамгайлахыг тус тус хориглоно.” гэж өөрчлөн найруулах ажлын хэсгийн саналыг дэмжье. 

Зөвшөөрсөн 
36

Татгалзсан 

8

Бүгд 


44

81.8 хувиар ажлын хэсгийн санал дэмжигдлээ.

20.Төслийн 11.12-ын “дүрэмтэй байна” гэснийг “дүрмийг сахин мөрдөнө” гэж өөрчлөх МАХН-ын бүлгийн саналыг дэмжье. 

Зөвшөөрсөн 
30

Татгалзсан 

12

Бүгд 


42

71.4 хувиар ажлын хэсгийн санал дэмжигдлээ.

21.Төслийн 12.1.10-ыг ”дахин санал авах, дахин сонгууль явуулах, нөхөн сонгууль явуулах ажлыг зохион байгуулах;” гэж өөрчлөн найруулах ажлын хэсгийн саналыг дэмжье. 

Зөвшөөрсөн 
36

Татгалзсан 

6

Бүгд 


42

85.7 хувиар ажлын хэсгийн санал дэмжигдлээ.

22.Төслийн 13.1-д дор дурдсан агуулгатай заалт нэмэх:

“...нам, эвслийн сонгуулийн ажил эрхэлсэн ажилтан, ухуулагч, бие даан нэр дэвшигчийн шадар туслагчийг бүртгэж, үнэмлэх олгох;

 ...сум, дүүргийн Хурлын сонгуульд нэр дэвшигчийг нэрийн жагсаалтаас хасах;” ажлын хэсгийн саналыг дэмжье. 

Зөвшөөрсөн 
28

Татгалзсан 

14

Бүгд 


42

66.7 хувиар ажлын хэсгийн санал дэмжигдлээ.

23.Төслийн “Сонгуулийн тойргийн хороо, түүний бүрэн эрх” гэсэн 14 дүгээр зүйл, “Салбар хорооны бүрэн эрх” гэсэн 15 дугаар зүйлийг тус тус бүхэлд нь хасах ажлын хэсгийн саналыг дэмжье. 

Зөвшөөрсөн 
32

Татгалзсан 

10

Бүгд 


42

76.2 хувиар ажлын хэсгийн санал дэмжигдлээ.

24.Төслийн 18.1-ийг “Баг, хорооны Засаг дарга нутаг дэвсгэртээ оршин суугаа сонгогчдын нэрийн жагсаалтыг хаягийн бүртгэлийн дагуу иргэний бүртгэлтэй тулган шалгаж, Сонгуулийн ерөнхий хорооноос баталсан маягтаар 2 хувь үйлдэж, санал авах өдрөөс 15 хоногийн өмнө нэг хувийг тухайн хэсгийн хороонд хүргүүлж, үлдэх хувийг архивт хадгална.” гэж өөрчлөн найруулах ажлын хэсгийн саналыг дэмжье. 

Зөвшөөрсөн 
34

Татгалзсан 

8

Бүгд 


42

81.0 хувиар ажлын хэсгийн санал дэмжигдлээ.

25.Төслийн 18 дугаар зүйлд “Гадаадад оршин сууж байгаа, цэргийн алба хааж байгаа болон байнга оршин сууж байгаа газраасаа өөр газар суралцаж байгаа харьяалах нутаг дэвсгэрийнхээ сонгуулийн хэсэгтээ санал өгөх боломжгүй сонгогчийг байнга оршин суух газрын сонгогчдын нэрийн жагсаалтад бүртгэхгүй.” гэсэн хэсэг нэмэх ажлын хэсгийн саналыг дэмжье. 

Зөвшөөрсөн 
32

Татгалзсан 

9

Бүгд 


41

78.0 хувиар ажлын хэсгийн санал дэмжигдлээ.

26.Төслийн 18.2-ын “их, дээд сургууль болон коллежид сурч байгаа оюутнуудын нэрсийн жагсаалтыг тухайн сургуулийн захирал тус тус” гэснийг хасах ажлын хэсгийн саналыг дэмжье. 

Зөвшөөрсөн 
35

Татгалзсан 

7

Бүгд 


42

83.3 хувиар ажлын хэсгийн санал дэмжигдлээ.

27.“Энэ хуулийн 18.2-т заасан жагсаалтад орсон иргэн санал авах өдрөөс өмнө өөр тойрог, хэсэгт шилжиж иргэний бүртгэлд хамрагдаж байгаа бол шилжин очсон тойрог, хэсгийн хорооны сонгогчдын нэрсийн жагсаалтад шинээр бүртгүүлнэ.” гэсэн төслийн 18.3 дахь хэсгийг хасах АН-ын зөвлөлийн саналыг дэмжье. 

Зөвшөөрсөн 
31

Татгалзсан 

11

Бүгд 


42

73.8 хувиар АН-ын зөвлөлийн санал дэмжигдлээ.

28.Төслийн 18.5-ын “буюу түр” гэснийг хасах ажлын хэсгийн саналыг дэмжье. 

Зөвшөөрсөн 
33

Татгалзсан 

9

Бүгд 


42

78.6 хувиар ажлын хэсгийн санал дэмжигдлээ.

29.Төслийн 20.1-20.4 дэх хэсгийг дор дурдсанаар өөрчлөн найруулах:
“20.1.Сонгогч саналын хуудас хэсгийн хороонд очихоос өмнө засаг захиргааны нэг нэгжээс нөгөө нэгжид бүрмөсөн, эсхүл албан болон хувийн ажлаар аймаг дотроо нэг хэсгээс нөгөө хэсэгт түр хугацаагаар явах тохиолдолд сонгуулийн хэсгийн хороонд очиж сонгогчийн үнэмлэхэд шилжүүлэг хийлгэн сонгогчдын нэрийн жагсаалтаас хасуулна.

20.2.Энэ хуулийн 20.1-д заасан сонгогч нь шилжүүлэг бүхий сонгогчийн үнэмлэх, иргэний үнэмлэхээ шилжин очсон хэсгийн хороонд хянуулж, очсон газрынхаа хаягаар хэсгийн сонгогчдын нэрсийн жагсаалтад бүртгүүлнэ.

20.3.Энэ хуулийн 20.2-т зааснаар шилжин ирж, сонгогчдын нэрийн жагсаалтад бүртгэгдсэн сонгогчийн саналыг тусгай хайрцагт авах ба тусад нь тоолж, дүнг гаргана.

20.4.Энэ хуулийн 20.1-д заасан хугацаанаас хойш буюу хэсгийн хороо саналын хуудас хүлээн авсны дараа сонгогч шилжвэл түүний саналыг энэ хуулийн 20.3-т заасан журмаар урьдчилан битүүмжилж авна.” гэсэн ажлын хэсгийн саналыг дэмжье. 

Зөвшөөрсөн 
34

Татгалзсан 

8

Бүгд 


42

81.0 хувиар ажлын хэсгийн санал дэмжигдлээ.

30.Төслийн 21.3-ыг “Сонгогчийн үнэмлэх аймаг, дүүрэг тус бүрээр нэгдсэн индекс, дугаартай, сонгогч шилжсэн, шилжин ирсэн, санал өгсөн тухай тэмдэглэх хэсэгтэй байна.” гэж өөрчлөн найруулах ажлын хэсгийн саналыг дэмжье. 

Зөвшөөрсөн 
31

Татгалзсан 

11

Бүгд 


42

73.8 хувиар ажлын хэсгийн санал дэмжигдлээ.


31.Төслийн “Нэг хүн зөвхөн аль нэг шатны Хуралд нэг тойрогт нэрээ дэвшүүлэх эрхтэй бөгөөд аймаг, нийслэлийн Хуралд нэр дэвшсэн бол сум, дүүргийн Хуралд давхар нэрээ дэвшүүлэхийг хориглоно.” гэсэн  22.2 дахь хэсгийг хасах.  Цөөнх: Улсын Их Хурлын гишүүн Л.Гансүх, С.Ламбаа, Ц.Нямдорж

УИХ-ын гишүүн Ц.Нямдорж, Л.Гансүх нар тайлбар хэлж, дээрх саналыг дэмжье гэсэн санал хураалт явуулав.

Зөвшөөрсөн 
18

Татгалзсан 

24

Бүгд 


42

57.1 хувиар ажлын хэсгийн санал дэмжигдсэнгүй.


32.Төслийн 22 дугаар зүйлд дор дурдсан агуулгатай хэсэг нэмэх:

“Намын гишүүнээс түдгэлзсэн албан тушаалтан орон нутгийн Хурлын сонгуульд нэр дэвших болсон бол энэ хуулийн 22.4-т заасан баримт бичгийг аймаг, нийслэл, сум, дүүргийн сонгуулийн хороонд хүргүүлэхээс өмнө уг албан тушаалаас чөлөөлөгдсөн байна.” гэсэн ажлын хэсгийн саналыг дэмжье. 

Зөвшөөрсөн 
32

Татгалзсан 

10

Бүгд 


42

76.2 хувиар ажлын хэсгийн санал дэмжигдлээ.

33.Төслийн 22.6-гийн “өөр намын гишүүнийг” гэсний дараа “нэр дэвшүүлэх, түүнчлэн намын гишүүнээс түдгэлзсэн албан тушаалтныг” гэж нэмэх ажлын хэсгийн саналыг дэмжье. 

Зөвшөөрсөн 
28

Татгалзсан 

14

Бүгд 


42

66.7 хувиар ажлын хэсгийн санал дэмжигдлээ.

34.Төслийн 23.4-ийн “тухайн тойрогт харьяалагдах нийт гишүүдийнхээ хурлаар хэлэлцэн нууц санал хураалтаар дийлэнх олонхийн саналаар” гэснийг “тухайн шатны намын төлөөллийн байгууллагын олонхийн саналаар шийдвэрлэнэ” гэж  өөрчлөх АН-ын зөвлөлийн саналыг дэмжье. 

Зөвшөөрсөн 
36

Татгалзсан 

4

Бүгд 


40

90.0 хувиар АН-ын зөвлөлийн санал дэмжигдлээ.


35.Төслийн 23 дугаар зүйлд дор дурдсан агуулгатай хэсэг нэмэх:

 “...Энэ хуулийн 23.8-д заасан зорилгоор аймаг, нийслэл, сум, дүүргийн сонгуулийн хороонд бүртгүүлж, ухуулагчийн үнэмлэх авсан иргэнийг ухуулагч гэнэ.

...Ухуулагч, шадар туслагчийн тоог тухайн нутаг дэвсгэрийн сонгогчдын тоог харгалзан аймаг, нийслэл, сум, дүүргийн сонгуулийн хороо тогтооно.” гэсэн ажлын хэсгийн саналыг дэмжье. 

Зөвшөөрсөн 
30

Татгалзсан 

10

Бүгд 


40

75.0 хувиар ажлын хэсгийн санал дэмжигдлээ.

36.Төслийн 27.3.4-ийн “, эрх бүхий байгууллагын тодорхойлолт” гэснийг хасах АН-ын зөвлөлийн саналыг дэмжье. 

Зөвшөөрсөн 
33

Татгалзсан 

7

Бүгд 


40

82.5 хувиар ажлын хэсгийн санал дэмжигдлээ.

37.Төслийн 27.3 дахь хэсэгт “энэ хуулийн 22.5-д заасан албан тушаалтны хувьд албан тушаалаасаа чөлөөлөгдсөн тухай байгууллагын шийдвэр” гэсэн заалт нэмэх ажлын хэсгийн саналыг дэмжье. 

Зөвшөөрсөн 
35

Татгалзсан 

5

Бүгд 


40

87.5 хувиар ажлын хэсгийн санал дэмжигдлээ.

38.Төслийн 32.8-ын “нэг тойрогт өрсөлдөж буй” гэснийг хасах ажлын хэсгийн саналыг дэмжье. 

Зөвшөөрсөн 
29

Татгалзсан 

13

Бүгд 


42

69.0 хувиар ажлын хэсгийн санал дэмжигдлээ.


39.Төслийн 32.15-д дор дурдсан агуулгатай заалт нэмэх:


“...төрийн захиргааны болон нутгийн өөрөө удирдах байгууллага;

 ...төрийн өмчит болон төрийн өмчийн оролцоотой аж ахуйн нэгж;” гэсэн ажлын хэсгийн саналыг дэмжье. 

Зөвшөөрсөн 
32

Татгалзсан 

9

Бүгд 


41

78.0 хувиар ажлын хэсгийн санал дэмжигдлээ.

40.Төслийн 35.1-ийн “нам, эвсэл нь” гэсний дараа “өөрийн нэр дээр болон” гэж нэмэх ажлын хэсгийн саналыг дэмжье. 

Зөвшөөрсөн 
33

Татгалзсан 

8

Бүгд 


41

80.5 хувиар ажлын хэсгийн санал дэмжигдлээ.

41.Төслийн 35.4-ийн “нийт нэр дэвшигчид нь” гэснийг “нам, эвсэл, нэр  дэвшигч нь” гэж өөрчлөх ажлын хэсгийн саналыг дэмжье. 

Зөвшөөрсөн 
31

Татгалзсан 

10

Бүгд 


41

75.6 хувиар ажлын хэсгийн санал дэмжигдлээ.

42.Төслийн 39 дүгээр зүйлд дор дурдсан агуулгатай хэсэг нэмэх:

“39.5.Саналын хуудсыг аймаг, нийслэл, сум, дүүргээр тус тусад нь хэвлэнэ.

39.6.Аймаг, нийслэлийн Хурлын сонгуулийн, сум, дүүргийн Хурлын сонгуулийн гэсэн 2 саналын хуудас байна.” гэсэн ажлын хэсгийн саналыг дэмжье. 

Зөвшөөрсөн 
38

Татгалзсан 

3

Бүгд 


41

92.7 хувиар ажлын хэсгийн санал дэмжигдлээ.

43.Төслийн 40.4-ийн “иргэний үнэмлэхийг сонгогчдын нэрийн жагсаалттай” гэснийг “иргэний үнэмлэх дэх хаягийг сонгогчдын нэрийн жагсаалт дахь хаягтай” гэж өөрчлөх АН-ын зөвлөлийн саналыг дэмжье. 

Зөвшөөрсөн 
36

Татгалзсан 

5

Бүгд 


41

87.8 хувиар АН-ын зөвлөлийн санал дэмжигдлээ.

44.Төслийн 42.2-ын “саналын нэг хуудас авч” гэснийг “энэ хуулийн 39.6-д заасан саналын хуудаснаас тус бүр нэгийг  авч” гэж өөрчлөх ажлын хэсгийн саналыг дэмжье. 

Зөвшөөрсөн 
36

Татгалзсан 

6

Бүгд 


42

85.7 хувиар ажлын хэсгийн санал дэмжигдлээ.

45.Төслийн 42 дугаар зүйлд “Энэ хуулийн 20.1-д заасан аймаг дотроо нэг хэсгээс нөгөө хэсэгт түр хугацаагаар явж байгаа сонгогч аймгийн Хурлын төлөөлөгчийг сонгох сонгуулийн нэг саналын хуудас авна.” гэсэн 42.3 дахь хэсэг нэмэх ажлын хэсгийн саналыг дэмжье. 

Зөвшөөрсөн 
34

Татгалзсан 

8

Бүгд 


42

81.0 хувиар ажлын хэсгийн санал дэмжигдлээ.

46.Төслийн 42.3-ыг “Сонгогч нь саналын хуудас бүрт бичигдсэн нэр дэвшигчдийн дотроос өөрийн сонгохыг хүсч байгаа нэг нэр дэвшигчийн нэрийн өмнөх дугаарыг  дугуйлж, саналын хуудсыг хайрцагт хийнэ.” гэж өөрчлөн найруулах ажлын хэсгийн саналыг дэмжье. 

Зөвшөөрсөн 
35

Татгалзсан 

8

Бүгд 


43

81.4 хувиар ажлын хэсгийн санал дэмжигдлээ.

47.Төслийн 44.1-д “нэрээ татсан болон нас барсан нэр дэвшигчийн төлөө санал өгсөн” гэсэн заалт нэмэх ажлын хэсгийн саналыг дэмжье. 

Зөвшөөрсөн 
35

Татгалзсан 

8

Бүгд 


43

81.4 хувиар ажлын хэсгийн санал дэмжигдлээ.

48.Төслийн 45 дугаар зүйлд “Тухайн тойрогт хамгийн олон санал авсан нэр дэвшигчдийн авсан санал тэнцсэн тохиолдолд дахин санал хураалт явуулж, хамгийн олон санал авсан нэр дэвшигчийг нь Хурлын төлөөлөгчөөр сонгогдсонд тооцно.” гэсэн хэсэг нэмэх ажлын хэсгийн саналыг дэмжье. 

Зөвшөөрсөн 
33

Татгалзсан 

10

Бүгд 


43

76.7 хувиар ажлын хэсгийн санал дэмжигдлээ.

49.Төслийн  47 дугаар зүйлд “Дахин сонгууль явуулахад шаардлагатай бол сонгуулийн хороог шинэчлэн байгуулах, нэр дэвшүүлэх зэрэг уг сонгуулийг бэлтгэн явуулах ажилд энэ хуулийн холбогдох заалтыг баримтална.” гэсэн хэсэг нэмэх ажлын хэсгийн саналыг дэмжье. 

Зөвшөөрсөн 
37

Татгалзсан 

6

Бүгд 


43

86.0 хувиар ажлын хэсгийн санал дэмжигдлээ.

50.Төслийн 48.1-ийг “Хурлын төлөөлөгч нас барсан, чөлөөлөгдсөн, тухайн орон нутгаас шилжсэн, эсхүл огцорсон бол тухайн тойрогт нөхөн сонгууль явуулна.” гэж өөрчлөн найруулах МАХН-ын бүлгийн саналыг дэмжье. 

Зөвшөөрсөн 
37

Татгалзсан 

6

Бүгд 


43

86.0 хувиар МАХН-ын бүлгийн санал дэмжигдлээ.

51.Төслийн “Энэ хуулийн 48.1-д заасан нэр дэвшигч байхгүй бол тухайн тойрогт энэ хуульд заасны дагуу нөхөн сонгууль явуулна” гэсэн 48.2 дахь хэсэг,  “Энэ хуулийн 48.1, 48.2-т зааснаар нөхөн сонгогдсон төлөөлөгчийн бүрэн эрхийг тухайн шатны хурал энэ хуульд заасны дагуу баталгаажуулна” гэсэн 48.3 дахь хэсгийг  тус тус хасах ажлын хэсгийн саналыг дэмжье. 

Зөвшөөрсөн 
35

Татгалзсан 

8

Бүгд 


43

81.4 хувиар ажлын хэсгийн санал дэмжигдлээ.


52.Төслийн 48 дугаар зүйлд дор дурдсан агуулгатай хэсэг нэмэх:

“48.3.Энэ хуулийн 48.1-д заасан нөхөн сонгууль явуулахад энэ хуулийн холбогдох заалтыг баримтлах бөгөөд нөхөн сонгуулийг дор дурдсан хугацаанд зохион  байгуулна:



48.3.1.энэ хуулийн 48.1-д заасан нөхцөл байдал үүссэнээс хойш 15 хоногийн дотор аймаг, нийслэл, сум, дүүргийн Хурлын Тэргүүлэгчид нөхөн сонгуулийн товыг зарлаж, 14 хоногийн хугацаанд багтаан нөхөн сонгуулийг явуулах;



48.3.2.холбогдох сонгуулийн хороо, хэсгийг санал авах өдрөөс 12-оос доошгүй  хоногийн өмнө, сонгуулийн хэсгийн хороог 10-аас доошгүй  хоногийн өмнө тус тус байгуулах;



48.3.3.нэр дэвшүүлэх ажлыг нөхөн сонгууль зарласнаас хойш 4 хоногийн дараа эхэлж, 3 хоногийн хугацаанд дуусгах;


48.3.4.сонгогчдын нэрийн жагсаалтыг хуульд заасан журмын дагуу үйлдэж, санал авах өдрөөс 10 хоногийн өмнө сонгуулийн хэсгийн хороонд өгөх ба хэсгийн хороо энэхүү жагсаалтыг санал авах өдрөөс 5-аас доошгүй хоногийн өмнө сонгогчдод танилцуулах ажлыг зохион байгуулах.” гэсэн ажлын хэсгийн саналыг дэмжье. 

Зөвшөөрсөн 
37

Татгалзсан 

6

Бүгд 


43

86.0 хувиар ажлын хэсгийн санал дэмжигдлээ.

53.Төслийн 52 дугаар зүйлд “Энэ хуулийн 23.6.4, 25.3.6 дахь заалтыг 2012 оны сонгуулийн жилээс эхлэн дагаж мөрдөнө.” гэсэн хэсэг нэмэх АН-ын зөвлөлийн саналыг дэмжье. 

Зөвшөөрсөн 
38

Татгалзсан 

5

Бүгд 


43

88.4 хувиар АН-ын зөвлөлийн санал дэмжигдлээ.

Төрийн байгуулалтын байнгын хороогоор дэмжигдээгүй санал:

1.Төслийн 6.1-ийг “Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 10 дугаар зүйлийг үндэслэн аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тойргийг тухайн шатны иргэдийн Төлөөлөгчдийн Хурлын Тэргүүлэгчид тогтооно.” гэж өөрчлөн найруулах /Санал гаргасан: УИХ дахь МАХН-ын бүлэг/ 


2.Төслийн 22 дугаар зүйлд “Төрийн жинхэнэ албан хаагч нэр дэвших бол Төрийн албаны тухай хуульд заасны дагуу уг албанаас чөлөөлөгдсөн байна.” гэсэн хэсэг нэмэх /Санал гаргасан: УИХ дахь Ардчилсан Намын Зөвлөл/ саналуудыг санал хураалгах шаардлагагүй гэж үзэв.

Орон нутгийн хурлын сонгуулийн тухай хуулийн төслийн талаархи найруулгын чанартай саналын томъёолол:


1.Төслийн 2.1-ийн “Сонгуулийн төв байгууллагын тухай хууль” гэснийг “Монгол Улсын Засаг захиргаа, нутаг дэвсгэрийн нэгж, түүний удирдлагын тухай хууль ” гэж өөрчлөх.


2.Төслийн 3.1.7-г “сонгуулийн сурталчилгаа зохион байгуулж, хэрэгжүүлж байгаа этгээд” гэж нэр дэвшигч, нам, эвсэл, нам, эвслийн сонгууль эрхэлсэн байгууллага, түүний ажилтан, ухуулагч болон бие даан нэр дэвшигчийн шадар туслагчийг.” гэж өөрчлөн найруулах.


3.Төслийн 4.2-ын “арван найман насанд хүрсэн” гэснийг  хасах.


4.Төслийн 5.1-ийн “шууд” гэснийг хасах.


5.Төслийн 6.2.2-ын “энэ хуулийн 5.2-т заасан хэмжээнээс” гэснийг хасах.


6.Төслийн 6.4-ийн “зарлана” гэснийг  “мэдээлнэ” гэж өөрчлөх.


7.Төслийн 7.1-ийн “тухайн тойргийн нутаг дэвсгэрт” гэснийг “аймаг, нийслэл, сум, дүүрэгт”  гэж өөрчлөх.

8.Төслийн 7.2-ын “эрх зүйн чадамжтай” гэснийг “сонгуулийн эрх бүхий” гэж өөрчлөх.

9.Төслийн 8.3-ын “байдал үүссэнээс орон нутгийн ээлжит сонгууль явуулах боломжгүй болсон бол аймаг, нийслэлийн Хурал уг онцгой нөхцөл арилснаас хойш 30 хоногийн энэ хуулийн 8.1, 8.2-т заасны дагуу сонгууль товлон зарлаж” гэснийг “байдал үүссэнээс энэ хуулийн 8.2-т заасан өдөр орон нутгийн Хурлын ээлжит сонгууль явуулах  боломжгүй болсон бол Улсын Их Хурал уг онцгой нөхцөл арилснаас хойш 30 хоногийн дотор  сонгууль товлон зарлаж,” гэж өөрчлөн найруулах.


10.Төслийн 9.2-ыг “Сонгууль зохион байгуулж явуулах, түүний бэлтгэлийг хангахтай холбогдуулан Сонгуулийн ерөнхий хорооноос нийтээр дагаж мөрдүүлэхээр хуульд нийцүүлэн батлан гаргасан шийдвэрийг сонгогчдод мэдээлнэ.” гэж өөрчлөн найруулах.

11.Төслийн 10.2-ыг “Сонгуулийн ерөнхий хороо энэ хуулийн 10.5.1-д заасан  үнэмлэх, маягт, саналын хуудас, албан бичгийн хэвлэмэл хуудасны загварыг батлах ба мөн хуулийн 10.1.1, 10.1.2-т заасан хууль, дүрэм, журам, гарын авлага, тамга, тэмдэг, лац, тусгай тэмдэг тавих хэрэгсэл, саналын хайрцгийг нэгдсэн загвараар хийлгэж аймаг, нийслэлийн сонгуулийн хороодод  хүргүүлэх ажлыг зохион байгуулна” гэж өөрчлөн найруулах.

12.Төслийн 10.3-ыг “Аймаг, нийслэлийн Хурал нутаг дэвсгэрийнх нь хэмжээнд байгуулагдсан тойргуудын мэдээллийг нэгтгэсэн дүн, түүнчлэн улсын төсвөөс санхүүжүүлэх зардлын тооцоог Сонгуулийн ерөнхий хороонд ирүүлнэ.” гэж өөрчлөн найруулах.

13.Төслийн 11.4, 11.5-ын “сонгууль явуулах бэлтгэл хангах, уг ажлыг зохион байгуулах” гэснийг “сонгууль бэлтгэн явуулах ажлыг зохион байгуулах” гэж өөрчилж,  “хоногийн өмнө” гэсний дараа “дарга, нарийн бичгийн дарга, гишүүдийн бүрэлдэхүүнтэй” гэж тус тус нэмэх.


14.Төслийн 11 дүгээр зүйлд “Сонгуулийн хэсгийн хороог тухайн сум, дүүргийн Хурлын Тэргүүлэгчид санал авах өдрөөс 20-иос доошгүй хоногийн өмнө дарга, нарийн бичгийн дарга, гишүүдийн бүрэлдэхүүнтэй байгуулж, харьяалах нутаг дэвсгэрийн сонгогчдод мэдээлнэ.” гэсэн  хэсэг нэмэх.


15.13.Төслийн 11.7-гийн “сонгуульд нэр дэвшигчдийн төлөөлөл” гэснийг хасах.


16.Төслийн 12.1.11-ийн “хувийг” гэснийг “дүнг” гэж өөрчлөх.

17.Төслийн 13.1.1-ийн “аймаг, нийслэлийн Хурлын сонгуулийн дүнг” гэснийг “аймаг, нийслэлийн болон  сум, дүүргийн Хурлын сонгуулийн дүнг” гэж өөрчлөх.

18.Төслийн 23.6.4-ийн “өмнөх сонгуулиас” гэснийг “өмнө явагдсан орон нутгийн сонгуулиас” гэж, 25.3.6-гийн “өмнөх сонгуулийн” гэснийг “өмнө явагдсан орон нутгийн сонгуулийн” гэж тус тус өөрчлөх.

19.Төслийн “Нам, эвсэл нь энэ хуулийн 5.2-т заасан мандатын гуравны нэгээс илүүгүйд өөрийн гишүүний нэрийг дэвшүүлэх эрхтэй.” гэсэн 23.5 дахь хэсгийг хасах.


20.Төслийн 31.4-ийн “тусдаа гаргасан мөрийн хөтөлбөрийн сурталчилгааг зогсооно” гэснийг хасах.

21.Төслийн “нэр дэвшигчдийн сонгогчдоос авсан санал тэнцсэн” гэсэн 47.1.1 дэх заалтыг хасах.


22.Төслийн 46.5-ын “нөхөн сонгуульд нэр дэвшигчдийн нэрийн жагсаалт, тэдгээрийн авсан саналын тоог тусгасан тайланг сонгууль явагдсаны дараа” гэснийг “нөхөн сонгууль явагдсаны дараа тухайн сонгуультай холбоотой бүх баримт бичгийг” гэж өөрчлөх.


23.Төслийн “Энэ хуулийн 47.1.1-д заасан үндэслэлээр дахин санал хураалт хийх тохиолдолд тухайн тойрогт үлдсэн мандатын тоон дээр явуулна.” гэсэн 47.2 дахь хэсгийг хасах.


24.Төслийн “Гэмт хэрэг үйлдсэн нь шүүхийн хүчин төгөлдөр шийтгэх тогтоолоор нотлогдсон Хурлын төлөөлөгчийг бүрэн эрхийнх нь хугацаанаас өмнө эгүүлэн татаж болно.” гэсэн 48.6 дахь хэсгийг хасах.


25.Төслөөс “тойргийн болон салбар хороо” гэсэн 14, 15 дугаар зүйл хасагдсантай холбоотой төслийн дараахь зүйл, хэсэг, заалтад өөрчлөлт оруулах:

1/Төслийн 10.1.3-ын “сонгуулийн тойргийн болон салбар, хэсгийн хороодын ажилтнуудын” гэснийг “аймаг, нийслэл, сум, дүүргийн сонгуулийн хороо болон хэсгийн хороодын гишүүдийн” гэж өөрчлөх.

2/Төслийн 10.5.4, 10.5.5, 10.6, 10.7-гийн “сонгуулийн тойрог, салбар хэсгийн хороодын” гэснийг “аймаг, нийслэл, сум дүүргийн сонгуулийн хороо болон хэсгийн хороодын” гэж тус тус өөрчлөх.


3/Төслийн 12.1 дэх хэсэгт дор дурдсан агуулгатай заалт нэмэх:


“...аймаг, нийслэлийн Хурлын сонгуульд оролцохоо илэрхийлсэн нам, эвслийг бүртгэх;

...аймаг, нийслэлийн Хурлын сонгуульд нэр дэвшигчийг бүртгэж, үнэмлэх олгох;”
...аймаг, нийслэлийн Хурлын сонгуульд нэр дэвшигчийг нэрийн жагсаалтаас хасах; 

4/Төслийн 12.1.8-ыг 2 заалт болгон дор дурдсанаар өөрчлөн найруулах:

“…Сонгуулийн ерөнхий хорооноос ирүүлсэн энэ хуулийн 10.1.1-д заасан зүйлсийг хуваарилах, тараах, тооцоолох;


...энэ хуулийн 10.1.2-т заасан үнэмлэх, маягт, саналын хуудас, албан бичгийн хэвлэмэл хуудсыг хэвлэх, хуваарилах, тараах, тооцоолох;”


5/Төслийн 13.1-д дор дурдсан агуулгатай заалт нэмэх:

“...сум, дүүргийн Хурлын сонгуульд оролцохоо илэрхийлсэн нам, эвслийг бүртгэх;

...сум, дүүргийн Хурлын сонгуульд нэр дэвшигчийг бүртгэж, үнэмлэх олгох;”
6/Төслийн 16.1.6, 16.17-гийн “салбар хороонд, салбар хороогүй бол тойргийн хороод” гэснийг “сум, дүүргийн сонгуулийн хороонд” гэж тус тус өөрчлөх.

7/Төслийн 16.1.9-ийн “тойргийн болон салбар хорооноос” гэснийг “аймаг, нийслэл, сум, дүүргийн сонгуулийн хорооноос” гэж өөрчлөх.

8/Төслийн 17.10-ыг “Хуульд өөрөөр заагаагүй бол хэсгийн хорооны шийдвэрийн талаар сум, дүүргийн сонгуулийн хороонд, сум, дүүргийн сонгуулийн хорооны шийдвэрийн талаар аймаг, нийслэлийн сонгуулийн хороонд, аймаг, нийслэлийн сонгуулийн хорооны шийдвэрийн талаар шүүхэд тус тус гомдол гаргаж болох бөгөөд сонгуулийн хороод гомдлыг хүлээн авснаас хойш ажлын гурван өдрийн дотор хянан шийдвэрлэж, гомдол гаргагчид бичгээр хариу өгнө.” гэж өөрчлөн найруулах.


9/Төслийн 18.8-ыг “Аймаг, нийслэл, сум, дүүргийн сонгуулийн хороо сонгогчдын тоог нэгтгэн гаргана.” гэж өөрчлөн найруулах.


10/Төслийн 19.3-ын “харьяалах салбар хороонд, салбар хороогүй бол тойргийн хороонд” гэснийг “сум, дүүргийн сонгуулийн хороонд” гэж өөрчлөх.

11/Төслийн 26.6-гийн “тойргийн болон” гэснийг хасах.


12/Төслийн 27.1, 27.7-27.10, 27.12, 27.16, 28.3, 45.3, 45.4-ийн “тойргийн хороо” гэснийг “аймаг, нийслэл, сум, дүүргийн сонгуулийн хороо”,  27.3, 27.4, 28.2, 28.4, 39.8-ын “тойргийн хороонд” гэснийг “аймаг, нийслэл, сум, дүүргийн сонгуулийн хороонд” гэж  тус тус өөрчлөх.

13/Төслийн 27.11-ийг “Нэр  дэвшигчийг бүртгэхээс татгалзсан тухай сум, дүүргийн сонгуулийн хорооны шийдвэрийг эс зөвшөөрвөл холбогдох аймаг, нийслэлийн сонгуулийн  хороонд, аймаг, нийслэлийн сонгуулийн хорооны шийдвэрийг эс зөвшөөрвөл шүүхэд 3 хоногийн дотор давж заалдаж болно.” гэж өөрчлөн найруулах.


14/Төслийн 27.14, 46.3-ын “тойргийн хороо” гэснийг “сум, дүүргийн сонгуулийн хороо” гэж, “аймаг, нийслэл, сум, дүүргийн сонгуулийн хороонд” гэснийг “аймаг, нийслэлийн сонгуулийн хороонд” гэж тус тус өөрчлөх

15/Төслийн 30.1-ийн “тойргийн хорооны” гэснийг “аймаг, нийслэл, сум, дүүргийн сонгуулийн хорооны” гэж өөрчлөх
16/Төслийн 39.4-ийг “Саналын хуудсыг Сонгуулийн ерөнхий хорооноос баталсан загварын дагуу аймаг, нийслэлийн сонгуулийн хороо эрхлэн хэвлэж сум, дүүргийн сонгуулийн хороонд, сум, дүүргийн сонгуулийн хороо санал авах өдрөөс тав хоногийн өмнө хэсгийн хороонд  хүргүүлнэ.” гэж өөрчлөн найруулах.


17/Төслийн 41.6-гийн “сонгуулийн хороод” гэснийг “хэсгийн хороо” гэж өөрчлөх.

18/Төслийн 43.9-ийн “салбар хороонд, салбар хороогүй бол тойргийн хороонд” гэснийг “аймаг, нийслэл, сум, дүүргийн сонгуулийн хороонд” гэж өөрчлөх.


19/Төслийн 44.1.3-ын “мандатын тооноос илүү” гэснийг “нэгээс илүү” гэж өөрчлөх.

20/Төслийн 45.1-ийн “Тойргийн хороо нь салбар болон” гэснийг “Аймаг, нийслэл, сум, дүүргийн сонгуулийн хороо нь”  гэж, “эцсийн дүнг” гэснийг “нэгдсэн дүнг” гэж тус тус өөрчлөх.

21/Төслийн 45.5-ын “тойргийн хороодын шийдвэрийг үндэслэн” гэснийг хасах.

22/Төслийн 47 дугаар зүйлийн гарчиг болон 47.1-ийн “Тойрогт явуулсан сонгуулийг” гэснийг “Орон нутгийн Хурлын сонгуулийг” гэж, мөн хэсгийн “Аймаг, нийслэл, сум, дүүргийн сонгуулийн хороо” гэснийг “Аймаг, нийслэлийн сонгуулийн хороо” гэж тус тус өөрчлөх.


23/Төслийн  47.1.2-ын “тойргийн нийт сонгогчдын” гэснийг “аймаг, нийслэл, сум, дүүргийн нийт сонгогчдын” гэж өөрчлөх.


24/Төслийн 47.3-ын “Тойрогт” гэснийг хасч, “аймаг, нийслэл, сум, дүүргийн” гэснийг “аймаг, нийслэлийн” гэж өөрчлөх.


25/Төслийн 47.4-ийн “тойрогт явуулсан” гэснийг хасах.


26/Төслийн 51.4-ийн “аймаг, нийслэл, сум, дүүргийн сонгуулийн хорооноос” гэснийг “аймаг, нийслэлийн сонгуулийн” гэж өөрчлөх саналуудыг хоёрдугаар хэлэлцүүлгийн үед зүйл, заалт тус бүрт нь хийхээр тохиролцож, бүхэлд дэмжье гэдэг санал хураалт явуулав.

Зөвшөөрсөн 

Бүгд 

86.0 хувиар уг санал дэмжигдлээ.


Энэ өдрийн хуралдаанд 10.35-11.30 цагийн хооронд Үндсэн  хууль батлагдсаны 15 жилийн ойн арга хэмжээнд оролцож байгаа АИХ-ын депутатууд, Улсын Бага Хурлын гишүүд УИХ-ын чуулганы нэгдсэн хуралдааны үйл ажиллагаатай танилцав.


Хуралдаан 11 цаг 40 минутад өндөрлөв.

Тэмдэглэлтэй танилцсан:


ТАМГЫН ГАЗРЫН


ЕРӨНХИЙ НАРИЙН 


БИЧГИЙН ДАРГА






Н.ЛУВСАНЖАВ


Товч тэмдэглэл хөтөлсөн:



ХУРАЛДААНЫ НАРИЙН


БИЧГИЙН ДАРГА






Ц.НАРАНТУЯА

УИХ-ЫН 2006 ОНЫ НАМРЫН ЭЭЛЖИТ ЧУУЛГАНЫ

2007 ОНЫ 1 ДҮГЭЭР САРЫН 12-НЫ ӨДРИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Ц.Нямдорж:-Гишүүдийн өглөөний амгаланг айлтгая. 1-р сарын 12-ны өдрийн нэгдсэн хуралдаан нээснийг мэдэгдье. Чингис хаан нэр, Чингис хааны албан ёсны хөргийг хэрэглэх хуулийн төсөл, Орон нутгийн сонгуулийн хуулийн төсөл, бусад асуудал гэсэн ийм З асуудал байна. Бусад асуудал гэдэгт юу ч байж магадгүй. Тэр үед нь хэлнэ. Хэлэлцэх асуудлын талаар саналтай гишүүн байна уу? Чингис хааны нэрээ яах юм бэ? хэзээ хэлэх юм бэ?

Д.Дондог:-Өчигдөр гишүүд нэлээн шүүмжлэлтэй хандаад байсан, нэр томъёон дээр бас жаахан анхаармаар байна. Шууд баталчихаар зэрэг найруулгаар явж болохооргүй байна гээд байна лээ. Нэлээн олон гишүүд санал гаргаж байгаа. Тэгэхээр нэг удаа Байнгын хороон дээр эргэж яримаар юмуу гэж над бодогдож байна. Та бүхнийг зөвшөөрвөл ирэх 7 хоногт нэг яриад, тэгээд эцсийн хэлэлцүүлэг ирэх 7 хоногт хийлгэе гэсэн саналтай байна.

Ц.Нямдорж:-Гишүүд горимын саналын талаар өөр саналтай хүн байна уу? Байхгүй бол өнөөдөр энэ хуулийн хэлэлцүүлгийг болиод ирэх 7 хоногт байнгын хороонд нь дахиад нэг авч үзэх бололцоо олгоё тэгэх үү? Ингээд өнөөдөр Орон нутгийн сонгууийн хуулиа хэлэлцэнэ. 

Эрхэм гишүүддээ Үндсэн хуулийн 15 жилийн ойн мэндчилгээг дэвшүүлж байна. Үндсэн  хуулийг сайн муу гэх мэтээр янз бүрийн өнцгөөс нь олон нийт үнэлж дүгнэдэг, 90 оны улс төрийн үйл явдал бол бүрэн тусгаар улс болох гэсэн ард түмний сүүлчийн их үсрэлт байсан. Энэ их үсрэлтийн тэмцлийн үр дүн 92 оны Үндсэн хуулинд шингэж зангидагдсан байгаа. Энэ хуулийг батлахад оролцож байсан тэр үеийн АИХ-ын депутатууд ирсэн байгаа. Бас энэ хуулийг батлахад оролцсон тэр үеийн Бага хурлын гишүүд, одоо Их Хурлын гишүүнээр ажиллаж байгаа цөөн хүмүүс байгаа. Бас тэр үед энд сууж байгаа хүмүүс төр улсад янз бүрийн алба хашиж байсан гэдгийг тэмдэглэж хэлээд та бүхэнд Үндсэн хуулийн баярын мэнд дэвшүүлж, сайн сайхныг ерөөж байна. Үндсэн хуулийн үзэл санааг амьдралд хэрэгжүүлэх, төгөлдөржүүлэх тал дээр энэ Их Хурал бас их чармайж ажиллаж байгаа гэдгийг хэлье. Ингээд аз жаргал, сайн сайхныг ерөөж байна.

Орон нутгийн хурлын сонгуулийн тухай 

хуулийн төсөл /анхны хэлэлцүүлэг/

Ингээд Орон нутгийн сонгуулийн хуулиа хэлэлцэж эхлэе. Байнгын хорооны дүгнэлт гаргасан, Дондог гишүүн  танилцуулна. 

Д.Дондог:-Улсын Их Хурлын дарга, эрхэм гишүүд ээ
Орон нутгийн Хурлын сонгуулийн тухай хуулийн төслийн хэлэлцэх эсэх асуудлыг Улсын Их Хурлын 2006 оны 12 дугаар сарын 29-ний өдрийн нэгдсэн хуралдаанаар хэлэлцэж шийдвэрлэн, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.

Анхны хэлэлцүүлэгт шилжүүлсэн энэхүү хуулийн төслийг Төрийн байгуулалтын байнгын хороо 2007 оны 1 дүгээр сарын 10-ны өдрийн хуралдаанаараа хэлэлцээд  дараахь санал, дүгнэлтийг Улсын Их Хурлын нэгдсэн хуралдаанд оруулж  байна. 

1.Байнгын хорооны ажлын хэсэг, УИХ дахь МАХН-ын бүлэг, Ардчилсан намын зөвлөлөөс орон нутгийн Хурлын сонгуулийг одоогийн тогтолцоогоор нь нэг мандаттай тойргоор явуулах санал гаргасныг хуралдаанд оролцсон гишүүд санал нэгтэй дэмжив.

Мөн ээлжит сонгуулийг санал авах өдрөөс 30-аас доошгүй хоногийн өмнө Улсын Их Хурал товлон зарлах. Ээлжит сонгуулийн санал авах өдөр нь сонгуулийн жилийн 10 дугаар сарын эхний хагасын аль нэг ням гариг байх. Тойргийг  санал авах өдрөөс 6-гаас доошгүй сарын өмнө тухайн шатны Хурлаас байгуулах. Орон нутгийн Хурлын сонгуулийг бэлтгэн явуулах ажлыг аймаг, нийслэл, сум, дүүргийн сонгуулийн хороо  зохион байгуулж байх. Орон гарсан тохиолдолд нөхөн сонгууль явуулах зэрэг саналууд гаргасныг Байнгын хорооны хуралдаанд оролцсон гишүүдийн олонхи дэмжлээ. 

2. Хуулийн төсөлд найруулгын чанартай саналуудыг тусгах нь зүйтэй гэж гишүүдийн олонхи үзсэн бөгөөд энэ нь ихэвчлэн зарчмын зөрүүтэй саналтай холбоотойгоор зайлшгүй орох техникийн чанартай өөрчлөлтүүд юм. 

3. Төслийн 10.1.1-д заасан “Сонгогч, нэр дэвшигч, нам, эвслийн сонгуулийн ажил эрхэлсэн ажилтан, ухуулагч, бие даан нэр дэвшигчийн шадар туслагч, түүнчлэн сонгуулийн ажиглагчийн үнэмлэх, саналын хуудас, бие даан нэр дэвшигчийн гарын үсэг зуруулах маягт, сонгогчдын нэрийн жагсаалт, сонгуулийн дүн мэдээний маягт сонгуулийн тойргийн болон салбар, хэсгийн хороодын албан бичгийн хэвлэмэл хуудас”-ыг хэвлэх, тээвэрлэх, хүргэх зардлыг орон нутгийн төсвөөс  санхүүжүүлэх  гээд,  төслийн 10.5.1 дэх  заалт болгон шилжүүлэх  саналыг  хуралдаанд оролцсон гишүүдийн олонхи дэмжиж, Улсын Их Хурлын гишүүн Ц.Нямдорж цөөнх болов.

 
Түүнчлэн нэг хүн зөвхөн аль нэг шатны Хуралд нэг тойрогт нэрээ дэвшүүлэх эрхтэй байж аймаг, нийслэлийн Хуралд нэр дэвшсэн бол сум, дүүргийн Хуралд нэрээ давхар дэвшүүлэхийг хориглох тухай заалтыг хуулийн төслөөс хасах саналыг хуралдаанд оролцсон гишүүдийн олонхи дэмжсэн бөгөөд энэ асуудлаар Улсын Их Хурлын гишүүн Л.Гансүх, С.Ламбаа, Ц.Нямдорж нар цөөнх болсон. 


Төрийн байгуулалтын байнгын хорооноос Орон нутгийн Хурлын сонгуулийн тухай хуулийн төслийн анхны хэлэлцүүлгийг нэгдсэн хуралдаанаар хийхийг дэмжив.


Улсын Их Хурлын эрхэм гишүүд ээ 

Орон нутгийн Хурлын сонгуулийн тухай хуулийн төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.

Ц.Нямдорж:-Байнгын хорооны дүгнэлттэй холбогдуулж асуулттай гишүүн байна уу?  Хуулийн төслийг боловсруулах ажлын хэсэг Их Хурлын даргын захирамжаар байгуулагдсан. Намын төлөөллүүд орсон. Ажлын хэсэгт орсон зарим гишүүд нь ажилтай байсан учраас гарын үсэг зурж чадаагүй, төсөлд. 

Р.Амаржаргал:-Байнгын хороон дээр энэ хуулийн төслийг хэлэлцэж байхад пропорциональ системийн тухай огт яригдаагүй юу? 

Д.Дондог:-Байнгын хороон дээр яригдаагүй. Хэлэлцэх эсэхийг ярьж байхад Гансүх дарга энд санал хэлж байхдаа Ардчилсан намын зүгээс пропорциональ системийг санал болгож байна. Хэрвээ энэ дээр  тохиролцох боломжгүй бол одоогийн байгаа нэг мандаттай тойргоор явъя гэдгээр тогтсон байгаа. Тэр саналуудаа нэгтгээд үндсэндээ санал нэг байна гээд тэгээд Ардчилсан намын зөвлөлийн санал, МАХН-ын бүлгийн санал хоёр хоёулаа одоогийнхоо систем дээр байна гэдэг санал ирсэн учраас өөр дахиж задалж яригдаагүй. 

Р.Нямсүрэн:-Энэ хуулийн өөрчлөлтүүдтэй холбогдсон зарим нэг асуудал байна. Нэгдүгээрт, аймаг, нийслэл, сум, дүүргийн Иргэдийн төлөөлөгчдийн хурлыг сонгуулийн олон мандаттай тойргоор явуулахаар хуулинд тусгаж байгаа юм байна. Үүний өмнөх сонгуулийн нэг мандаттай тойргоос явуулдагаас олон мандаттай явуулдаг нь ач  холбогдол нь юу юм бэ? Ямар учраас энийг олон мандаттай тойргоор явуулах хэлбэр лүү шилжүүлсэн юм бол энэ дээр нэг тайлбар өгөөчээ гэсэн нэгдүгээр асуулт байна.

Дараагийн нэг асуулт бол сонгуулийг томсгосон тойргоор явуулахтай холбогдуулаад тойргийн сонгуулийн хороог аймаг, нийслэлийн болон сум, дүүргийн сонгуулийн хороод байгуулна гэсэн нэг ийм өөрчлөлт орж байгаа юм байна. Хэсгийн хороодыг байгуулахаа болилоо гэсэн үг үү? Томоохон сум, дүүрэгт хэсгийн хороо бол зайлшгүй чухал шүү дээ. Энийг юу гэж ойлгох юм бол?

Дараагийн бас нэг зарчмын өөрчлөлт бол иргэдийн төлөөлөгчдийн хэн нэг нь бурхан болсон, чөлөөлөгдсөн, шилжсэн зэрэг шалтгаанаар явсан үед дараагийн хүнийг нь  нэр дэвшигчийг нөхөн сонгогдсонд тооцохоор тусгаж байна л даа. Үүнийг сонгогчид маань хэр зэрэг хүлээж авах бол? Дараагийн нэр дэвшигч бол мэдээж хэрэг өөр намын хүн байж таарах байх л даа. Нам тус бүрээс хүн ордог юм чинь. Тэгэхээр өнөө мөрийн хөтөлбөр гэдэг юм нь өөрчлөгдөнө. Дэвшүүлсэн зорилго нь өөрчлөгдөнө. Өө хасчихсан юмуу? би хуучин юм хараад байгаа юм байна шүү. Ийм ийм 3 юмыг би асууя гэж бодож байсан юм.

Д.Дондог:-Сая би дүгнэлтэнд уншсан даа. Хоёр нам ярилцаж байгаад нэг мандаттай хуучин сонгуулийнхаа системээр явахаар болсон гэж. Олон мандаттайгаа больсон гэсэн үг. Тойргийн хороо, хэсгийн хороо мөн ялгаа байхгүй сонгуулийн аймаг, нийслэл, сум, дүүргийн сонгуулийн хороод гэж байгуулагдана. Хэсэгт бол хороо байгуулагдана. Арынх нь гишүүн шууд сонгогдохоор хийснийг сонгууль явуулж сонгоно гээд бүгдийг нь засаад оруулаад ирчихсэн байгаа. Таньд зарчмын зөрүүтэй санал гээд тараачихсан байгаа.

Ц.Нямдорж:-Ардын Их Хурлын депутатууд чуулганы хуралдаантай танилцаж байна. 1992 оны Үндсэн хуулийг батлахад оролцсон. Та бүхэнд эрүүл энх, аз жаргал, сайн сайхан бүхнийг хүсэн ерөөж байна. Та бүхний баталсан Үндсэн хуулийн үзэл санааг цаашид төгөлдөржүүлэх талаар УИХ-д шаардлагатай бүх арга хэмжээг авч хэрэгжүүлэх болно гэдгийг хэлье. Сайн сайхныг хүсье. /УИХ-ын гишүүд алга ташив/

Асуулт хариулт дууслаа. Одоо шууд санал хураагаад явчихъя. Хураах санал дээр олонхи, цөөнх болж ярих гишүүд байвал үгээ өгөөд явчихъя. Орон нутгийн сонгуулийн  хууль ярилцаж байгаа учраас маш анхааралтай сонсож улс төрийн нарийн төвөгтэй асуудлууд байгаа учраас санал хураалтанд оролцъё гишүүд ээ, та нар асар их шуугихаар нээрээ санал хураалгахад их хэцүү байна. 

1.Төслийн 3.1.2-ын “180 хоногоос дээш хугацаагаар оршин сууж байгаа” гэснийг “180 хоногоос дээш хугацаагаар оршин сууж байгаа болон оршин суух бүртгэлтэй” гэж өөрчлөх саналыг дэмжье гэсэн санал хураалт явуулъя.

44 орж, 38 зөвшөөрч, 6 татгалзсан байна, 86.4 хувийн саналаар ажлын хэсгийн гаргасан санал дэмжигдэж байна.

2.Төслийн 4.3-ын “сум, дүүрэгт” гэснийг “суманд” гэж өөрчлөх саналыг дэмжье гэсэн санал хураалт явуулъя.

44 орж, 38 зөвшөөрч, 6 татгалзсан байна, 86.4 хувийн саналаар ажлын хэсгийн гаргасан санал дэмжигдэж байна.

3.Төслийн 4 дүгээр зүйлд “Тухайн дүүрэгт байнга оршин суугч, эсхүл уг дүүргийн нутаг дэвсгэр дэх байгууллага, аж ахуйн нэгжид ажил, хөдөлмөр эрхлэгч иргэн дүүргийн Хурлын төлөөлөгчөөр сонгогдох эрхтэй.” гэсэн хэсэг нэмэх саналыг дэмжье гэсэн санал хураалт явуулъя.

Дахиад Ардын Их Хурлын депутатуудаас үлдсэн хэсэг нь орж ирж байна, та бүхэнд аз жаргал,сайн сайхан бүхнийг хүсэн ерөөе, амжилт хүсье. /УИХ-ын гишүүд алга ташив/

44 орж, 37 зөвшөөрч, 7 татгалзсан байна, 84.1 хувийн саналаар ажлын хэсгийн гаргасан санал дэмжигдэж байна.


4.Төслийн 4.6-гийн “,эсхүл сонгогчийг тухайн нутаг дэвсгэрт оршин суугаа хугацаагаар нь ялгаварлан тэдгээрийн сонгуулийн эрхийг шууд буюу шууд бусаар хязгаарлах” гэснийг хасах саналыг дэмжье гэсэн санал хураалт явуулъя.

44 орж, 36 зөвшөөрч, 8 татгалзсан байна, 81.8 хувийн саналаар ажлын хэсгийн гаргасан санал дэмжигдэж байна.

5.Төслийн 4.7-г “Аймаг, нийслэл, сум, дүүргийн нутаг дэвсгэрт цэргийн алба хааж байгаа цэргийн алба хаагч тухайн орон нутгийн Хурлын сонгуульд оролцож санал өгч болно.” гэж өөрчлөн найруулах  саналыг дэмжье гэсэн санал хураалт явуулъя. Энэ санал өгөх эрхтэй гэж явна, болно гэж болохгүй. Засварыг нь Тамгын газар, ажил хариуцаж байгаа хүмүүс хийгээд яваарай.

45 орж, 36 зөвшөөрч, 9 татгалзсан байна, 80.0 хувийн саналаар ажлын хэсгийн гаргасан санал дэмжигдэж байна.

6.Төслийн 4.8-ын “энэ хуулийн 4.2-т заасан эрх эдлэхгүй” гэснийг “сонгох, сонгогдох эрх эдлэхгүй” гэж өөрчлөх саналыг дэмжье гэсэн санал хураалт явуулъя.

44 орж, 34 зөвшөөрч, 10 татгалзсан байна, 77.3 хувийн саналаар ажлын хэсгийн гаргасан санал дэмжигдэж байна.

7.Төслийн 5.1-ийг “Орон нутгийн Хурлын төлөөлөгчийг нэг мандаттай тойргоос шууд сонгоно” гэж өөрчлөх саналыг дэмжье гэсэн санал хураалт явуулъя.

43 орж, 37 зөвшөөрч, 6 татгалзсан байна, 86.0 хувийн саналаар ажлын хэсгийн гаргасан санал дэмжигдэж байна.


8.Төслийн 5.2-ыг “Орон нутгийн Хурлын төлөөлөгчдийн тоог Засаг захиргаа, нутаг дэвсгэрийн нэгж, түүний удирдлагын тухай хуулиар тогтооно.” гэж өөрчлөн найруулах саналыг дэмжье гэсэн санал хураалт явуулъя.

41 орж, 35 зөвшөөрч, 6 татгалзсан байна, 85.4 хувийн саналаар ажлын хэсгийн гаргасан санал дэмжигдэж байна.


Дахиад АИХ-ын депутатуудаас орж ирж байна, аз жаргал, сайн сайхныг хүсэн ерөөе. /УИХ-ын гишүүд алга ташив/

9. Төслийн 6.1-ийг дор дурдсанаар өөрчлөн найруулах:

“6.1.Засаг захиргаа, нутаг дэвсгэрийн нэгж, түүний удирдлагын тухай хуулийн 10 дугаар зүйлийг үндэслэн орон нутгийн Хурлын сонгуулийн тойргийг санал авах өдрөөс зургаагаас доошгүй сарын өмнө  тухайн шатны Хурал байгуулж, тойргийн дугаар, нутаг дэвсгэр, төвийг тогтоож, харьяалах нутаг дэвсгэрийн иргэдэд мэдээлнэ.” гэж өөрчлөх санал хураалт явуулъя.

С.Ламбаа:-Одоо Засгийн газраас өргөн барьсан Удирдлага, санхүүжилтийн хууль, УИХ-ын гишүүдийн өргөн барьсан Төсвийн тухай хууль хавар батлагдаад гарахаар энэ 10-р зүйл гэдэг чинь алга болчихно шүү дээ. Тэр тохиолдолд яадаг юм бэ?

Ц.Нямдорж:-АИХ-ын депутатууд орж ирж байна. Адъяасүрэн, Искра нар орж ирж байна, аз жаргал, сайн сайхан бүхнийг хүсэн ерөөе, та бүхэнд. Араас нь орж ирэхээр нь би бас зарлана. /УИХ-ын гишүүд алга ташив/

Гүррагчаа гишүүн 50 минут. Хуралд цагтаа ирэхэд эрх мэдэл, гавьяа шагналын ямар ч ялгаа байхгүй. Тайлбар байхгүй. Нэг бус удаа давтагдаж байгаа учраас бөөндөж байгаад нэг хэлж байгаа юм. АИХ-ын депутатууд дахиад нэмэгдэж орж ирж байна. Та бүхний баталсан Үндсэн хуулийг төгөлдөржүүлэхийн тулд УИХ шаардлагатай бүх арга хэмжээг авах болно, сайн сайхныг хүсэн ерөөе, аз жаргал ерөөе. /УИХ-ын гишүүд алга ташив/

С.Ламбаа:-Засаг захиргаа, нутаг дэвсгэрийн нэгж, түүний удирдлагын тухай хуулийн 10-р зүйлийг үндэслэн гээд энэ хууль үндэслэж оруулж байна шүү дээ. Одоо Засгийн газраас удирдлага, санхүүжилтийн хуулийг боловсронгуй болгоод шинэчилсэн найруулгаар, УИХ-ын гишүүд удирдлага, санхүүжилтийн хуулийг хүчингүй болгоод Төсвийн хуулийг өргөн барьчихсан. Тэгээд энэ хаврын чуулганаар хэлэлцээд батлагдлаа гэхэд энэ 10-р зүйл гэдэг нь алга болчихно шүү дээ. Тэгэхээр яаж явах ёстой юм бэ?

Ц.Нямдорж:-Асуудал гарч магадгүй, хуультайгаа тулгаад 2 дахь хэлэлцүүлгийн үед нэг үзээдэхье. 

С.Ламбаа:-Би хаврын  хэлэлцэх хуулийг яриад байна л даа. Өргөн барьсан хуулийн 10 дээр өөр юм байна лээ. 

Ц.Нямдорж:-Энэ чинь саяын батлагдсан хуулийнх. Сая бид нар шинэ  хууль батлаа биз дээ.

С.Ламбаа:-Тийм л дээ, ер нь хуулиудыг заачихаар хуульд өөрчлөлт орохоор заалтууд нь өөрчлөгдчихөөд байгаа байхгүй юу.

Ц.Нямдорж:-Харин тиймээ. Техникийн хувьд зохистой байна уу гэдгийг нэг үзээдэхье. 

С.Ламбаа:-Таны яриад байдгаар он, сараа тавьж байх ёстой юмуу? 

Ц.Нямдорж:-Би хэлэлцүүлгийн явцад нэг үзээдэхье. Ямар бололцоо байнав харъя. 

42 орж, 31 зөвшөөрч, 11 татгалзсан байна, 73.8 хувийн саналаар ажлын хэсгийн гаргасан санал дэмжигдэж байна.

10.Төслийн 8.1-ийг “Орон нутгийн Хурлын ээлжит сонгуулийг санал авах өдрөөс 30-аас доошгүй хоногийн өмнө Улсын Их Хурал товлон зарлана.“  гэсэн саналыг дэмжье.

46 орж, 31 зөвшөөрч, 15 татгалзсан байна, 67.4 хувийн саналаар ажлын хэсгийн гаргасан санал дэмжигдэж байна.

Гантөмөр, Энхбаатар гэх мэтийн АИХ-ын депутатууд орж ирж байна, бүгдийг нь нэрлэх бололцоогүй байна. Аз жаргал, сайн сайхан бүхнийг хүсье. /УИХ-ын гишүүд алга ташив/


11.Төслийн 8.2-ыг “Орон нутгийн Хурлын сонгуулийн санал авах өдөр нь сонгуулийн жилийн 10 дугаар сарын эхний хагасын аль нэг ням гариг байна.” гэж өөрчлөн найруулах саналыг дэмжье гэсэн санал хураалт явуулъя.

46 орж, 31 зөвшөөрч, 15 татгалзсан байна, 67.4 хувийн саналаар ажлын хэсгийн гаргасан санал дэмжигдэж байна.


Сумъяа гуай тэргүүтэй АИХ-ын депутатуудын дараачийн гишүүд ирж байна, аз жаргал, сайн сайхан бүхнийг хүсье, та бүхэнд амжилт хүсье. /УИХ-ын гишүүд алга ташив/


12.Төслийн 8 дугаар зүйлд дор дурдсан агуулгатай хэсэг нэмэх:

“8.4.Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 15.5-д заасны дагуу орон нутгийн Хурал өөрөө тарах шийдвэр гаргасан бол аймаг, нийслэлийн Хурлын сонгуулийг Улсын Их Хурал, сум, дүүргийн Хурлын сонгуулийг аймаг, нийслэлийн Хурлын Тэргүүлэгчид тус тус  30 хоногийн дотор товлон зарлана.”гэсэн саналыг дэмжье.

Жанцансамбуу баатар, Бямбажав гуай нар явж байна.

45 орж, 29 зөвшөөрч, 16 татгалзсан байна, 64.4 хувийн саналаар ажлын хэсгийн гаргасан санал дэмжигдэж байна.


13.Төслийн “10.1.1-ийн ”ажиглагчийн” гэсний дараа “болон сонгуулийн хороодын гишүүний” гэж нэмэх саналыг дэжих санал хураалт явуулъя.

45 орж, 37 зөвшөөрч, 8 татгалзсан байна, 82.2 хувийн саналаар ажлын хэсгийн гаргасан санал дэмжигдэж байна.


Цог, Аюурзана тэргүүтэй АИХ-ын депутатууд орж ирж байна, амжилт хүсье, баяр хүргэе, сайн сайхныг ерөөе. /УИХ-ын гишүүд алга ташив/


14.Төслийн 10.1.1-д заасан “Сонгогч, нэр дэвшигч, нам, эвслийн сонгуулийн ажил эрхэлсэн ажилтан, ухуулагч, бие даан нэр дэвшигчийн шадар туслагч, түүнчлэн сонгуулийн ажиглагчийн үнэмлэх, саналын хуудас, бие даан нэр дэвшигчийн гарын үсэг зуруулах маягт, сонгогчдын нэрийн жагсаалт, сонгуулийн дүн мэдээний маягт сонгуулийн тойргийн болон салбар, хэсгийн хороодын албан бичгийн хэвлэмэл хуудас”-ыг хэвлэх, тээвэрлэх, хүргэх зардлыг орон нутгийн төсвөөс санхүүжүүлэхээр төслийн 10.5.1 дэх заалт болгон шилжүүлэх гэсэн байна. Би энэ дээр цөөнх болсон юм. Гэхдээ үг хэлэхгүй. Байнгын хорооны саналыг дэмжье гэсэн санал хураалт явуулъя.

44 орж, 29 зөвшөөрч, 15 татгалзсан байна, 65.9 хувийн саналаар ажлын хэсгийн гаргасан санал дэмжигдэж байна.


1990 онд Улсын бага хурал ажлаа эхэлж байсныг санаж байна. Энэ заал жижигхэн байсан. Дээр нь 2-хон микрофонтой, хоёр микрофоноо 56 гишүүн дамжуулж үг хэлдэг. Энд 3 дарга суудаг байсан үеийг санаж байна. Ингээд энэ Бага хурлаас хойш Үндсэн хуулийг батлахад оролцсон энэ асар их өөрчлөлтийн эхлэлтийг тавьсан хүмүүс ирж өнөөдөр гишүүд бас их хурал үймүүлж байна шүү. УИХ-ын энэ гишүүд. Баяр хөөртэй байна, та бүхэнд дахиад амжилт хүсье. /УИХ-ын гишүүд алга ташив/


15.Төслийн 10.1.1-ийн эхэнд “Орон нутгийн сонгуулийн хууль, сонгуулийн тухай хууль тогтоомжийг сурталчилсан материал” гэж нэмэх саналыг дэмжих санал хураалт явуулъя.

45 орж, 41 зөвшөөрч, 4 татгалзсан байна, 91.1 хувийн саналаар ажлын хэсгийн гаргасан санал дэмжигдэж байна.


Бага хурлын гишүүн байсан Лхагважав, Насанжаргал дарга байх шиг байна, дараагийн хүмүүс орж ирж байна, амжилт хүсье. Сайн сайхныг ерөөе, баяр хүргэе. /УИХ-ын гишүүд алга  ташив/


Дожоодорж гуай тэргүүтэй АИХ-ын депутатууд орж ирж байна, амжилт хүсье, баяр хүргэе.


16.Төслийн 10.1-д “орон нутгийн Хурлын сонгуулийг зохион байгуулж явуулахтай холбогдон гарах бусад зардал” гэсэн заалт нэмэх санал хураалт явуулъя. Сонгуулийн ерөнхий хороонд ийм нөөц байх ёстой гэж үзэж байгаа юм байна лээ. Карманы мөнгө.

45 орж, 39 зөвшөөрч, 6 татгалзсан байна, 86.7 хувийн саналаар ажлын хэсгийн гаргасан санал дэмжигдэж байна.


17.Төслийн 10 дугаар зүйлд “Орон нутгийн төсвөөс санхүүжүүлэх зардлын хэмжээг тухайн шатны Хурлын Тэргүүлэгчид санал авах өдрөөс 30-аас доошгүй хоногийн өмнө тогтооно.” гэсэн хэсэг нэмэх гэсэн байна. Дэмжих санал хураалт явуулъя.

44 орж, 36 зөвшөөрч, 8 татгалзсан байна, 81.8 хувийн саналаар ажлын хэсгийн гаргасан санал дэмжигдэж байна.


18.Төслийн 10.5.3-ын “дахин санал авах” гэсний дараа “дахин сонгууль явуулах, нөхөн сонгууль явуулах” гэж нэмэх санал хураалт явуулъя.

44 орж, 40 зөвшөөрч, 4 татгалзсан байна, 90.9 хувийн саналаар ажлын хэсгийн гаргасан санал дэмжигдэж байна.


19.Төслийн 11.8-ыг “Сонгуулийн хороодын дарга, нарийн бичгийн дарга нь нэг намын гишүүн байхыг, гишүүдийнх нь бүрэлдэхүүнд аль нэг нам, эвслийн төлөөлөл давамгайлахыг тус тус хориглоно.” гэж өөрчлөн найруулах саналыг дэмжье.

44 орж, 36 зөвшөөрч, 8 татгалзсан байна, 81.8 хувийн саналаар ажлын хэсгийн гаргасан санал дэмжигдэж байна.


20.Төслийн 11.12-ын “дүрэмтэй байна” гэснийг “дүрмийг сахин мөрдөнө” гэж өөрчлөх. Сонгуулийн  хорооны ёс зүйн дүрмийг хэн батлахыг үзээдэхээрэй Дондог даргаа. 

42 орж, 30 зөвшөөрч, 12 татгалзсан байна, 71.4 хувийн саналаар МАХН-ын бүлгийн санал дэмжигдэж байна.

21.Төслийн 12.1.10-ыг ”дахин санал авах, дахин сонгууль явуулах, нөхөн сонгууль явуулах ажлыг зохион байгуулах;” гэж өөрчлөн найруулах саналыг дэмжье гэсэн санал хураалт явуулъя.

42 орж, 36 зөвшөөрч, 6 татгалзсан байна, 85.7 хувийн саналаар ажлын хэсгийн гаргасан санал дэмжигдэж байна.

22.Төслийн 13.1-д дор дурдсан агуулгатай заалт нэмэх:

“...нам, эвслийн сонгуулийн ажил эрхэлсэн ажилтан, ухуулагч, бие даан нэр дэвшигчийн шадар туслагчийг бүртгэж, үнэмлэх олгох;


 ...сум, дүүргийн Хурлын сонгуульд нэр дэвшигчийг нэрийн жагсаалтаас хасах;” саналыг дэмжье гэсэн санал хураалт явуулъя.

42 орж, 28 зөвшөөрч, 14 татгалзсан байна, 66.7 хувийн саналаар ажлын хэсгийн гаргасан санал дэмжигдэж байна.

23.Төслийн “Сонгуулийн тойргийн хороо, түүний бүрэн эрх” гэсэн 14 дүгээр зүйл, “Салбар хорооны бүрэн эрх” гэсэн 15 дугаар зүйлийг тус тус бүхэлд нь хасах. Энэ дээр гишүүд ээ нэг нөхцөлтэй ярьсан шүү. Хассан нь буруу болбол 2-р хэлэлцүүлгийн үед 3-ны 2-оор дахин авч үзэхээр байнгын хороон дээр ойлголцсон шүү гэдгийг хэлээд тэгээд дэмжье гэсэн санал хураалт явуулъя. Шууд аймгийн хороо, сумын хороо гээд явчихна гэсэн юм яригдаад байгаа юм.

42 орж, 32 зөвшөөрч, 10 татгалзсан байна, 76.2 хувийн саналаар ажлын хэсгийн гаргасан санал дэмжигдэж байна.


24.Төслийн 18.1-ийг “Баг, хорооны Засаг дарга нутаг дэвсгэртээ оршин суугаа сонгогчдын нэрийн жагсаалтыг хаягийн бүртгэлийн дагуу иргэний бүртгэлтэй тулган шалгаж, Сонгуулийн ерөнхий хорооноос баталсан маягтаар 2 хувь үйлдэж, санал авах өдрөөс 15 хоногийн өмнө нэг хувийг тухайн хэсгийн хороонд хүргүүлж, үлдэх хувийг архивт хадгална.” гэж өөрчлөн найруулах. Сумын Засаг дарга нэгтгэдэггүй билүү? Та нар томъёоллоо буруу хийсэн байна. Баг хороо нь гаргаад сум, дүүрэг дээр өгдөг, сум, дүүргийн Засаг дарга нь нэгтгэх ажлыг нь зохион байгуулаад тэгээд холбогдох хэсгийн хороодод хүргэх байдлаар хийе гэж ойлголцсон юм. Ямар ч байсан асуудал гарч магадгүй гээд дэмжье гэдэг санал хураалт явуулъя. Сумын хэмжээнд нэг нэгдсэн бүртгэлд орно доо наадах чинь.

42 орж, 34 зөвшөөрч, 8 татгалзсан байна, 81.0 хувийн саналаар ажлын хэсгийн гаргасан санал дэмжигдэж байна.


25.Төслийн 18 дугаар зүйлд “Гадаадад оршин сууж байгаа, цэргийн алба хааж байгаа болон байнга оршин сууж байгаа газраасаа өөр газар суралцаж байгаа харьяалах нутаг дэвсгэрийнхээ сонгуулийн хэсэгтээ санал өгөх боломжгүй сонгогчийг байнга оршин суух газрын сонгогчдын нэрийн жагсаалтад бүртгэхгүй.” гэсэн хэсэг нэмэх саналыг дэмжье. 4 догол мөрөнд байгаа гэдэг үг 4 орсон байна, Дондог даргаа. Тэгээд л сүүлд нь надаар засуулах ажлаа хийж байгаа юм байгаа биз дээ. Ер нь нэг өгүүлбэрт нэг үг нэгээс илүү байхаараа л хуулийн хамаг юм нь байхгүй болдог. 

41 орж, 32 зөвшөөрч, 9 татгалзсан байна, 78.0 хувийн саналаар ажлын хэсгийн гаргасан санал дэмжигдэж байна.


26.Төслийн 18.2-ын “их, дээд сургууль болон коллежид сурч байгаа оюутнуудын нэрсийн жагсаалтыг тухайн сургуулийн захирал тус тус” гэснийг хасах санал хураалт явуулъя.

42 орж, 35 зөвшөөрч, 7 татгалзсан байна, 83.3 хувийн саналаар ажлын хэсгийн гаргасан санал дэмжигдэж байна.


27.“Энэ хуулийн 18.2-т заасан жагсаалтад орсон иргэн санал авах өдрөөс өмнө өөр тойрог, хэсэгт шилжиж иргэний бүртгэлд хамрагдаж байгаа бол шилжин очсон тойрог, хэсгийн хорооны сонгогчдын нэрсийн жагсаалтад шинээр бүртгүүлнэ.” гэсэн төслийн 18.3 дахь хэсгийг хасах. Шилжилт байхгүй гэж байгаа юм. Түр зуурын шилжилт байхгүй гэж байгаа юм.  Зөвхөн оршин суугаа газартаа орон нутгийн сонгуульд оролцоно гэж байгаа юм. Энэ саналыг дэмжье.

42 орж, 31 зөвшөөрч, 11 татгалзсан байна, 73.8 хувийн саналаар АН-ын зөвлөлийн санал дэмжигдэж байна.


28.Төслийн 18.5-ын “буюу түр” гэснийг хасах саналыг дэмжье гэсэн санал хураалт явуулъя.

42 орж, 33 зөвшөөрч, 9 татгалзсан байна, 78.6 хувийн саналаар ажлын хэсгийн гаргасан санал дэмжигдэж байна.

29.Төслийн 20.1-20.4 дэх хэсгийг дор дурдсанаар өөрчлөн найруулах:
“20.1.Сонгогч саналын хуудас хэсгийн хороонд очихоос өмнө засаг захиргааны нэг нэгжээс нөгөө нэгжид бүрмөсөн, эсхүл албан болон хувийн ажлаар аймаг дотроо нэг хэсгээс нөгөө хэсэгт түр хугацаагаар явах тохиолдолд сонгуулийн хэсгийн хороонд очиж сонгогчийн үнэмлэхэд шилжүүлэг хийлгэн сонгогчдын нэрийн жагсаалтаас хасуулна.

20.2.Энэ хуулийн 20.1-д заасан сонгогч нь шилжүүлэг бүхий сонгогчийн үнэмлэх, иргэний үнэмлэхээ шилжин очсон хэсгийн хороонд хянуулж, очсон газрынхаа хаягаар хэсгийн сонгогчдын нэрсийн жагсаалтад бүртгүүлнэ.

20.3.Энэ хуулийн 20.2-т зааснаар шилжин ирж, сонгогчдын нэрийн жагсаалтад бүртгэгдсэн сонгогчийн саналыг тусгай хайрцагт авах ба тусад нь тоолж, дүнг гаргана.

20.4.Энэ хуулийн 20.1-д заасан хугацаанаас хойш буюу хэсгийн хороо саналын хуудас хүлээн авсны дараа сонгогч шилжвэл түүний саналыг энэ хуулийн 20.3-т заасан журмаар урьдчилан битүүмжилж авна.”                        


Р.Гончигдорж:-Энэ чинь аймгийн иргэдийн хурлын сонгууль, сумын иргэдийн хурлын сонгууль хоёрыг хоёулангий нь зохицуулж байгаа шүү дээ. Тэгэхээр зэрэг аймаг дотроо гэдгийн дараа аймаг, аймгийн сонгууль аймаг дотроо, сум бол сум дотроо тэрнээс аймаг дотроо нэг хэсгээс нөгөө хэсэг гэдэг чинь аймгийн сонгуульдаа л ярьж болно. Аймгийн сонгуульд бол аймаг дотроо чөлөөтэй, аль газраа өгчихнө. Сум бол суман дотроо аль ч хэсэгт өгч болно.


Ц.Нямдорж:-2-р хэлэлцүүлэгт бэлтгэх шатанд энэ томъёоллыг маш сайн нарийвчилья. Наана чинь жишээ нь, тэр шилжиж байгаа хүн бол аймгийн хуралд нэр дэвшигчийн төлөө санал өгөх эрхтэй. Сумын хуралд нэр дэвшигчийн төлөө санал өгөх эрхгүй. 

Р.Гончигдорж:-Тэр нь тусч байгаа биз. Сум дотроо шилжиж байгаа бол сумандаа болно. 

Ц.Нямдорж:-Тэгэхдээ томъёолол нь тэгж ойлгогдохгүй байна. Ажиллая. Зарчим бол нэг сумаас нөгөө суманд сонгуулийн үеэр шилжиж түр ажиллах юм бол тэр аймгийн хуралд нэр дэвшигчийн төлөө санал өгөх эрхтэй. Сумын хурал нэр дэвшигчийн төлөө санал өгөх эрхгүй. Энэ ялгааг нарийвчилъя. Энэ их зовлонтой томъёолол бичигдсэн байна. Ингээд саяын засварыг 2-р хэлэлцүүлэгт бэлтгэх шатанд хийнэ гэж тооцоод 29 дэх саналыг дэмжье гэсэн санал хураалт явуулъя.

42 орж, 34 зөвшөөрч, 8 татгалзсан байна, 81.0 хувийн саналаар ажлын хэсгийн гаргасан санал дэмжигдэж байна.


АИХ-ын депутатуудын дараачийн хэсэг орж ирж байна. Та бүхэнд аз жаргал, сайн сайхан бүхнийг хүсэн ерөөе. Эрүүл энхийг хүсэн ерөөе.


30.Төслийн 21.3-ыг “Сонгогчийн үнэмлэх аймаг, дүүрэг тус бүрээр нэгдсэн индекс, дугаартай, сонгогч шилжсэн, шилжин ирсэн, санал өгсөн тухай тэмдэглэх хэсэгтэй байна.” гэж өөрчлөн найруулах саналыг дэмжье гэсэн санал хураалт явуулъя.

42 орж, 31 зөвшөөрч, 11 татгалзсан байна, 73.8 хувийн саналаар ажлын хэсгийн гаргасан санал дэмжигдэж байна.


31.Төслийн “Нэг хүн зөвхөн аль нэг шатны Хуралд нэг тойрогт нэрээ дэвшүүлэх эрхтэй бөгөөд аймаг, нийслэлийн Хуралд нэр дэвшсэн бол сум, дүүргийн Хуралд давхар нэрээ дэвшүүлэхийг хориглоно.” гэсэн  22.2 дахь хэсгийг хасах. Энэ дээр би цөөнх болсон.


Өнөөдөр та нар миний төлөө саналаа өгнө гэсэн шүү. Одоогийн 15-аас 21 сумтай нөхцөлд хоёр хурлын төлөөлөгч давхардахаар аймгийн хурлын төлөөлөгчдийн 50-иас дээш хувь нь хурлын дарга, Засаг даргаас бүрдэх ийм магадлал бүрдчихээд байгаа юм. Өөрөөр хэлбэл, энэ удирдлагын систем нь өөрөө төлөөллийн удирдлагын систем биш даргын удирдлагын системд орчих гээд байгаа ийм аюул байгаа учраас төлөөллийн систем гэдэг үндсэн агуулгад нь өөрөө удирдах ёс гэдэг агуулгад нь нийцүүлээд энэ хоёр хурлын төлөөлөгч байдаг системээс нь татгалзъя гэсэн ийм саналыг би хэлээд байгаа юм. Жишээ нь Увс аймаг 21 сумтай, 35 төлөөлөгчтэй гэж тооцоход сумын хурлын дарга, Засаг дарга нар нь бүгдээрээ нэр дэвшээд аймгийн хурлын төлөөлөгчөөр сонгогдлоо гэж тооцоход 42 болчихож байгаа юм, магадлалын  хувьд. Ийм юм байгаа учраас би энэ давхар төлөөлөгч байж болохгүй гэдэг юм яриад байгаа юм. 

Л.Гансүх:-Би бас цөөнх л дөө. Яагаад гэхээр бид нарын сая намаржин хийсэн  хууль байгаа шүү дээ, орон нутагт эрх мэдэл өгч байгаа. Энэ хуулийн концепц бас зөрчигдчих гээд байгаа. Яагаад гэхээр засаг дарга иргэдийн төлөөллийн хурлууд, нутгийн өөрөө удирдах ёсны байгууллагын эрх мэдэлтэй болгож байгаа энэ процесст Засаг дарга маань өөрөө сумын иргэдийн төлөөлөгчдийн хуралд заавал байх ёстой гээд болчихно, дээр нь энэ хүн аймагт очоод аймгийн Иргэдийн төлөөлөгчдийн хурал болохоор гүйцэтгэх засаглалын тэргүүн, сумын Иргэдийн төлөөлөгчдийн хуралд нөлөөлөөд аймгийн Иргэдийн төлөөлөгчдийн хуралд очихоор аймгийн засаг даргын лоббичин болж хувирах тийм боломж байна. Тийм учраас өнөөдөр ийм юмыг таслая, нэг нэг л байх хэрэгтэй. Нэг л юман дээрээ чиглээд яв. Тэгээд тэр суманд чинь баг байх гэдэг ухагдахуун байгаа юм чинь зорилготой яв гэсэн энэ утгаараа нэг байх гэдэг нь зөв гэж байгаа юм.

Ц.Нямдорж:-Одоо саналаа хураачихъя. Уг нь Батболд сайд аа, иргэдийнхээ даалгаврыг биелүүлдэг даргын системтэй болох юмсан. Одоо дарга нь даалгавар өгөөд тэрнийгээ өөрөө хэрэгжүүлэх гэж оролддог, иргэдийнхээ үгийг сонсдоггүй ийм системтэй хэрэг дээрээ тогтчихоод байна шүү дээ, давхар төлөөллийн систем чинь. Ингээд байнгын хорооны саналаар санал хураалт явуулъя, хасъя гэсэн. Хөндлөнгийн санал нь төсөлд байгаа давхар байж болохгүй гэдэг зарчим.

42 орж, 18 зөвшөөрч, 24 татгалзсан байна, 57.1 хувийн саналаар өргөн барьсан төслийнхөө заалтаар явж байна.


32.Төслийн 22 дугаар зүйлд дор дурдсан агуулгатай хэсэг нэмэх:


“Намын гишүүнээс түдгэлзсэн албан тушаалтан орон нутгийн Хурлын сонгуульд нэр дэвших болсон бол энэ хуулийн 22.4-т заасан баримт бичгийг аймаг, нийслэл, сум, дүүргийн сонгуулийн хороонд хүргүүлэхээс өмнө уг албан тушаалаас чөлөөлөгдсөн байна.” гэсэн саналыг дэмжье. Төрийн тусгай албан хаагчид орон нутгийн сонгуульд нэр дэвшиж болохгүй, дэвшвэл ажлаасаа чөлөөлөгдөнө гэж байгаа юм. Жишээ нь, цагдаа.

42 орж, 32 зөвшөөрч, 10 татгалзсан байна, 76.2 хувийн саналаар ажлын хэсгийн гаргасан санал дэмжигдэж байна.


33.Төслийн 22.6-гийн “өөр намын гишүүнийг” гэсний дараа “нэр дэвшүүлэх, түүнчлэн намын гишүүнээс түдгэлзсэн албан тушаалтныг” гэж нэмэх саналыг дэмжье гэсэн санал хураалт явуулъя.

42 орж, 28 зөвшөөрч, 14 татгалзсан байна, 66.7 хувийн саналаар ажлын хэсгийн гаргасан санал дэмжигдэж байна.

34.Төслийн 23.4-ийн “тухайн тойрогт харьяалагдах нийт гишүүдийнхээ хурлаар хэлэлцэн нууц санал хураалтаар дийлэнх олонхийн саналаар” гэснийг “тухайн шатны намын төлөөллийн байгууллагын олонхийн саналаар шийдвэрлэнэ” гэж  өөрчлөх саналыг дэмжье гэсэн санал хураалт явуулъя.

40 орж, 36 зөвшөөрч, 4 татгалзсан байна, 90.0 хувийн саналаар АН-ын зөвлөлийн санал дэмжигдэж байна.


35.Төслийн 23 дугаар зүйлд дор дурдсан агуулгатай хэсэг нэмэх:

 “...Энэ хуулийн 23.8-д заасан зорилгоор аймаг, нийслэл, сум, дүүргийн сонгуулийн хороонд бүртгүүлж, ухуулагчийн үнэмлэх авсан иргэнийг ухуулагч гэнэ.

...Ухуулагч, шадар туслагчийн тоог тухайн нутаг дэвсгэрийн сонгогчдын тоог харгалзан аймаг, нийслэл, сум, дүүргийн сонгуулийн хороо тогтооно.” гэсэн саналыг дэмжье.

40 орж, 30 зөвшөөрч, 10 татгалзсан байна, 75.0 хувийн саналаар ажлын хэсгийн гаргасан санал дэмжигдэж байна.


36.Төслийн 27.3.4-ийн “, эрх бүхий байгууллагын тодорхойлолт” гэснийг хасах саналыг дэмжье.

40 орж, 33 зөвшөөрч, 7 татгалзсан байна, 82.5 хувийн саналаар АН-ын зөвлөлийн санал дэмжигдэж байна.


37.Төслийн 27.3 дахь хэсэгт “энэ хуулийн 22.5-д заасан албан тушаалтны хувьд албан тушаалаасаа чөлөөлөгдсөн тухай байгууллагын шийдвэр” гэсэн заалт нэмэх саналыг дэмжье.

40 орж, 35 зөвшөөрч, 5 татгалзсан байна, 87.5 хувийн саналаар ажлын хэсгийн гаргасан санал дэмжигдэж байна.


38.Төслийн 32.8-ын “нэг тойрогт өрсөлдөж буй” гэснийг хасах саналыг дэмжье.

42 орж, 29 зөвшөөрч, 13 татгалзсан байна, 69.0 хувийн саналаар ажлын хэсгийн гаргасан санал дэмжигдэж байна.


39.Төслийн 32.15-д дор дурдсан агуулгатай заалт нэмэх:


“...төрийн захиргааны болон нутгийн өөрөө удирдах байгууллага;


 ...төрийн өмчит болон төрийн өмчийн оролцоотой аж ахуйн нэгж;” гэсэн саналыг дэмжье гэсэн санал хураалт явуулъя.

41 орж, 32 зөвшөөрч, 9 татгалзсан байна, 78.0 хувийн саналаар ажлын хэсгийн гаргасан санал дэмжигдэж байна.

40.Төслийн 35.1-ийн “нам, эвсэл нь” гэсний дараа “өөрийн нэр дээр болон” гэж нэмэх саналыг дэмжье.

41 орж, 33 зөвшөөрч, 8 татгалзсан байна, 80.5 хувийн саналаар ажлын хэсгийн гаргасан санал дэмжигдэж байна.

41.Төслийн 35.4-ийн “нийт нэр дэвшигчид нь” гэснийг “нам, эвсэл, нэр  дэвшигч нь” гэж өөрчлөх саналыг дэмжье.

41 орж, 31 зөвшөөрч, 10 татгалзсан байна, 75.6 хувийн саналаар ажлын хэсгийн гаргасан санал дэмжигдэж байна.

42.Төслийн 39 дүгээр зүйлд дор дурдсан агуулгатай хэсэг нэмэх:

“39.5.Саналын хуудсыг аймаг, нийслэл, сум, дүүргээр тус тусад нь хэвлэнэ.

39.6.Аймаг, нийслэлийн Хурлын сонгуулийн, сум, дүүргийн Хурлын сонгуулийн гэсэн 2 саналын хуудас байна.” Дэмжье гэсэн санал хураалт явуулъя.

41 орж, 38 зөвшөөрч, 3 татгалзсан байна, 92.7 хувийн саналаар ажлын хэсгийн гаргасан санал дэмжигдэж байна.


43.Төслийн 40.4-ийн “иргэний үнэмлэхийг сонгогчдын нэрийн жагсаалттай” гэснийг “иргэний үнэмлэх дэх хаягийг сонгогчдын нэрийн жагсаалт дахь хаягтай” гэж өөрчлөх саналыг дэмжье.

41 орж, 36 зөвшөөрч, 5 татгалзсан байна, 87.8 хувийн саналаар АН-ын зөвлөлийн санал дэмжигдэж байна.


44.Төслийн 42.2-ын “саналын нэг хуудас авч” гэснийг “энэ хуулийн 39.6-д заасан саналын хуудаснаас тус бүр нэгийг  авч” гэж өөрчлөх саналыг дэмжье.

42 орж, 36 зөвшөөрч, 6 татгалзсан байна, 85.7 хувийн саналаар ажлын хэсгийн гаргасан санал дэмжигдэж байна.

45.Төслийн 42 дугаар зүйлд “Энэ хуулийн 20.1-д заасан аймаг дотроо нэг хэсгээс нөгөө хэсэгт түр хугацаагаар явж байгаа сонгогч аймгийн Хурлын төлөөлөгчийг сонгох сонгуулийн нэг саналын хуудас авна.” гэсэн 42.3 дахь хэсэг нэмэх саналыг дэмжье гэсэн санал хураалт явуулъя.


Явж байгаа сонгогч гэдэг үг хэрэглэсэн байна шүү, зогсож байгааг нь яахав гэдэг асуулт гарнаа. Тамгын газар аа, юу бодож байна?

42 орж, 34 зөвшөөрч, 8 татгалзсан байна, 81.0 хувийн саналаар ажлын хэсгийн гаргасан санал дэмжигдэж байна.

46.Төслийн 42.3-ыг “Сонгогч нь саналын хуудас бүрт бичигдсэн нэр дэвшигчдийн дотроос өөрийн сонгохыг хүсч байгаа нэг нэр дэвшигчийн нэрийн өмнөх дугаарыг  дугуйлж, саналын хуудсыг хайрцагт хийнэ.” гэж өөрчлөн найруулах саналыг дэмжье гэсэн санал хураалт явуулъя.

43 орж, 35 зөвшөөрч, 8 татгалзсан байна, 81.4 хувийн саналаар ажлын хэсгийн гаргасан санал дэмжигдэж байна.


47.Төслийн 44.1-д “нэрээ татсан болон нас барсан нэр дэвшигчийн төлөө санал өгсөн” гэсэн заалт нэмэх саналыг дэмжье.

43 орж, 35 зөвшөөрч, 8 татгалзсан байна, 81.4 хувийн саналаар ажлын хэсгийн гаргасан санал дэмжигдэж байна.

48.Төслийн 45 дугаар зүйлд “Тухайн тойрогт хамгийн олон санал авсан нэр дэвшигчдийн авсан санал тэнцсэн тохиолдолд дахин санал хураалт явуулж, хамгийн олон санал авсан нэр дэвшигчийг нь Хурлын төлөөлөгчөөр сонгогдсонд тооцно.” гэсэн хэсэг нэмэх саналыг дэмжих санал хураалт явуулъя.

43 орж, 33 зөвшөөрч, 10 татгалзсан байна, 76.7 хувийн саналаар ажлын хэсгийн гаргасан санал дэмжигдэж байна.

49.Төслийн  47 дугаар зүйлд “Дахин сонгууль явуулахад шаардлагатай бол сонгуулийн хороог шинэчлэн байгуулах, нэр дэвшүүлэх зэрэг уг сонгуулийг бэлтгэн явуулах ажилд энэ хуулийн холбогдох заалтыг баримтална.” гэсэн хэсэг нэмэх санал хураалт явуулъя.

43 орж, 37 зөвшөөрч, 6 татгалзсан байна, 86.0 хувийн саналаар ажлын хэсгийн гаргасан санал дэмжигдэж байна.

50.Төслийн 48.1-ийг “Хурлын төлөөлөгч нас барсан, чөлөөлөгдсөн, тухайн орон нутгаас шилжсэн, эсхүл огцорсон бол тухайн тойрогт нөхөн сонгууль явуулна.” гэж өөрчлөн найруулах саналыг дэмжье.

43 орж, 37 зөвшөөрч, 6 татгалзсан байна, 86.0 хувийн саналаар МАХН-ын бүлгийн санал дэмжигдэж байна.


51.Төслийн “Энэ хуулийн 48.1-д заасан нэр дэвшигч байхгүй бол тухайн тойрогт энэ хуульд заасны дагуу нөхөн сонгууль явуулна” гэсэн 48.2 дахь хэсэг,  “Энэ хуулийн 48.1, 48.2-т зааснаар нөхөн сонгогдсон төлөөлөгчийн бүрэн эрхийг тухайн шатны хурал энэ хуульд заасны дагуу баталгаажуулна” гэсэн 48.3 дахь хэсгийг  тус тус хасах саналыг дэмжих санал хураалт явуулъя.

43 орж, 35 зөвшөөрч, 8 татгалзсан байна, 81.4 хувийн саналаар ажлын хэсгийн гаргасан санал дэмжигдэж байна.


52.Төслийн 48 дугаар зүйлд дор дурдсан агуулгатай хэсэг нэмэх:

“48.3.Энэ хуулийн 48.1-д заасан нөхөн сонгууль явуулахад энэ хуулийн холбогдох заалтыг баримтлах бөгөөд нөхөн сонгуулийг дор дурдсан хугацаанд зохион  байгуулна:



48.3.1.энэ хуулийн 48.1-д заасан нөхцөл байдал үүссэнээс хойш 15 хоногийн дотор аймаг, нийслэл, сум, дүүргийн Хурлын Тэргүүлэгчид нөхөн сонгуулийн товыг зарлаж, 14 хоногийн хугацаанд багтаан нөхөн сонгуулийг явуулах;



48.3.2.холбогдох сонгуулийн хороо, хэсгийг санал авах өдрөөс 12-оос доошгүй  хоногийн өмнө, сонгуулийн хэсгийн хороог 10-аас доошгүй  хоногийн өмнө тус тус байгуулах;



48.3.3.нэр дэвшүүлэх ажлыг нөхөн сонгууль зарласнаас хойш 4 хоногийн дараа эхэлж, 3 хоногийн хугацаанд дуусгах;



48.3.4.сонгогчдын нэрийн жагсаалтыг хуульд заасан журмын дагуу үйлдэж, санал авах өдрөөс 10 хоногийн өмнө сонгуулийн хэсгийн хороонд өгөх ба хэсгийн хороо энэхүү жагсаалтыг санал авах өдрөөс 5-аас доошгүй хоногийн өмнө сонгогчдод танилцуулах ажлыг зохион байгуулах.” саналыг дэмжье. Нөхөн сонгуулийг жаахан багасгаж байгаа юм. Ээлжит сонгуулийн хугацаанаас.

43 орж, 37 зөвшөөрч, 6 татгалзсан байна, 86.0 хувийн саналаар ажлын хэсгийн гаргасан санал дэмжигдэж байна.


53.Төслийн 52 дугаар зүйлд “Энэ хуулийн 23.6.4, 25.3.6 дахь заалтыг 2012 оны сонгуулийн жилээс эхлэн дагаж мөрдөнө.” гэсэн хэсэг нэмэх саналыг дэмжье гэсэн санал хураалт явуулъя. Аудиттай холбоотой асуудал байгаа.

43 орж, 38 зөвшөөрч, 5 татгалзсан байна, 88.4 хувийн саналаар АН-ын зөвлөлийн санал дэмжигдэж байна.

Байнгын хороогоор дэмжигдээгүй хоёр санал байна.


1.Төслийн 6.1-ийг “Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 10 дугаар зүйлийг үндэслэн аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тойргийг тухайн шатны иргэдийн Төлөөлөгчдийн Хурлын Тэргүүлэгчид тогтооно.” гэж өөрчлөн найруулах. /Санал гаргасан: УИХ дахь МАХН-ын бүлэг/ 


Д.Дондог:-Дээр дэмжигдчихсэн.Тэргүүлэгчид гэж байсны оронд хурал зарлана гээд дээр дэмжигдээд явчихсан. Бараг хураалгахгүй санал даа.


Ц.Нямдорж:-2.Төслийн 22 дугаар зүйлд “Төрийн жинхэнэ албан хаагч нэр дэвших бол Төрийн албаны тухай хуульд заасны дагуу уг албанаас чөлөөлөгдсөн байна.” гэсэн хэсэг нэмэх. /Санал гаргасан: УИХ дахь Ардчилсан Намын Зөвлөл/ Ардчилсан намын зөвлөл яах юм бэ? ярих юмуу, болих юмуу? за больё гэж байна. Энэ хуулинд байгаа чөлөөлөгдөнө гэдэг үг нь бол хурлын төлөөлөгчид нэр дэвшигчид сонгуулийн сурталчилгааны хугацаанд ажлаасаа түр чөлөө аваад цалингаа аваад явахыг л хэлж байгаа. Энийг төрийн албан хаагч нэр дэвших юм бол албанаас нь бүрэн чөлөөлнө гэдэг саналыг Ардчилсан намын зөвлөлийнхөн ярьсан юм. Тайлбар юу байсан бэ гэхээр орон нутгийн хурал өөрөө орон тооны бус, цалингүй, иргэдийн төлөөллийн байгууллага учраас ажлаас Их Хурлын сонгуулийнх шиг бүрэн чөлөөлөх шаардлага байхгүй гэж үзсэн юм. Ингээд Ардчилсан намын зөвлөл энэ санала хураалгах уу? болих уу? за за больё гэж байна.


Найруулгын чанартай гишүүдэд тарсан 26 санал байгаа. Байнгын хороон дээр гарсан санал бол эдгээр найруулган чанартай засварыг хийе гэдэг үндсэн зарчмаар нь нэг удаа санал хураалгачихъя. Тэгээд Их Хурал зөвшөөрөх юм бол холбогдох зүйл хэсэгт нь найруулгын энэ засваруудыг хийгээд явчихъя гэсэн ийм санал байгаа. 


Д.Дондог:-Одоо оруулаад дараагаар нь 2-р хэлэлцүүлэг дээр юм гарвал ярина л биз. Тодорхой зөрчилтэй асуудал гарвал ярья. Редакц сонсохдоо дахиад янз бүрийн юм  гарвал ярьж болно шүү дээ. 


Ц.Нямдорж:-Энэ найрлагын чанартай засварууд заалтандаа шингэнэ тийм ээ. Тэр найрлагын чанартай засваруудынхаа үгний доод талаар нь зураад тэгээд ард талд нь Н үсэг тавьчих. Тэгээд гишүүд 2-р хэлэлцүүлгийн үед энэ найрлагын чанартай юм байна гэдгийг нь хараад явчихаг.

 
Д.Дондог:-Гэхдээ энэ найруулгын чанартай юм чинь олон мандаттай гэдэгтэй холбоотой, сонгуулийн хороодтой холбоотой юмнууд голдуу яваад байгаа шүү дээ.


Ц.Нямдорж:-Ингэж ойлголцоод найрлагын чанартай өөрчлөлтүүдийг бүхэлд нь зөвшөөрье гэдэг санал хураалт явуулъя. Дэмжье.

43 орж, 37 зөвшөөрч, 6 татгалзсан байна, 86.0 хувийн саналаар ажлын хэсгийн гаргасан санал дэмжигдэж байна.


Өнөөдөр 12 цагаас Сүхбаатарын хөшөөнд, Чингис хааны хөшөөнд цэцэг өргөх ёслолын ажиллагаа байгаа, Үндсэн  хуулийн баяртай холбоотой. Гишүүд тэрэнд оролцоорой. Үдээс хойш чуулган хуралдуулах шаардлага гарвал жич зарлал хүргэнэ. Засгийн газрын мэдээлэл өнөөдөр байхгүй. Ямар ч байсан хуралдаж магадгүй гэдгээр асуудлаа ярих хэрэгтэй.

Соронзон хальснаас хянаж буулгасан:


Хуралдааны нарийн 

бичгийн дарга






Ц.НАРАНТУЯА

